
Svim čitateljima Blagoslovljen Božić i 
sretnu Novu 2016. godinu

želi Savez Rusin RH i uredništvo Nove dumke!

Шицким читaтельом блaгословени Крaчун и 
щешлїви Нови 2016. рок 

жaдa Союз Русинох РГ и редaкция Новей думки! 
Христос рaждaєтся!

На поволанку Пред-
ставителя рускей на-
ционалней меншини

Городу Заґребу, Иринея Муд-
рого, 21. новембра КУД „Яким
Гарди” Петровци и КУД
„Яким Ґовля” Миклошевци
зоз фолклорним ансамблом,
Женску шпивацку ґрупу и
оркестром шицким домашнїм
Заґребчаньом и госцом, у
просторийох ресторану «КА-
ЗАБЛАНКА», подаровали
фолклорно-шпивацку лакот-
ку руских писньох и танцох.
Дружтва уж традицийно

участвую на културним вечару
на котрим презентую руску
писню и танєц, а означую и
Дзень Представителя рускей
националней меншини Горо-
ду Заґребу. 
Ансамбл зоз Миклошевцох
одтанцовал „Горнїцки танєц”
и „На тарки”, а шпивацка
ґрупа одшпивала даскельо
крачунски и народни писнї,
а ансамбл зоз Петровцох од-
танцовал два танци, „Танцо-
вала би я танєц, та за танцом”
и „Три гвиздочки на нєбе” 
Програма розпочала зоз Гим-

ну Републики Горватскей и
Святочну писню Руснацох, а
после ше нащивительом и
госцом обрацел и привитал:
Представитель Рускей на-
ционалней меншини Городу
Заґребу пан Ириней Мудри.
Медзи домашнїма на вечару
були и представителє других
националних меншинох Го-
роду Заґребу – мадярска,
болгарска, русийска и дру-
ги.
За таки чаривни вечар рускей
писнї и танцу постарали ше
гудаци зоз Руского Керестура

котри нєпреривно грали же
би ше танцоше нє мали кеди
одпочинуц. 
Понад сто пейдзешат при-
сутних домашнїих и госцох
нє преставали вешельом до
позно вноци, а розгварки и
бешеди нїґда конца медзи
людзми зоз наших местох.
Звичайно же кед треба исц
дому же ше нїкому нє идзе,
алє остало на тим же ше на-
рок, кед Бог да, знова стрет-
нєме.   

Звонко Костелник, проф.

Святочно означени
Дзень РуСнацох 
ГоРоДу заґРебу

Танєчнїки КУД «Яким Гарди» Петровци

Дзивоцки танєц КУД «Яким Ґовля» Миклошевци Женска шпивацка ґрупа КУД «Яким Ґовля» Миклошевци

Na temelju članka 11.
Poslovnika o radu Sa-
vjeta za nacionalne

manjine sazivam 66. (telefon-
sku) sjednicu dana 18. prosinca
2015. godine. Sukladno mje-
rama fiskalne konsolidacije i
uštedama prema zahtjevu Eu-
ropske komisije u postupku
prekomjernog proračunskog
manjka i datuma zatvaranja
Državne riznice predlažem
sljedeći dnevni red: 

1. Zamolbe udruga i usta-
nova nacionalnih manjina
za prenamjenom sredstava:
SKD "Prosvjeta" Zagreb
Talijanska unija Rijeka

Edit Rijeka
2. Zamolbe udruga i usta-

nova nacionalnih manjina
za prolongiranje roka, 
Unija zajednica Albanaca
u Republici Hrvatskoj, "Ži-
vot i djelo junaka Bekim 
Berisha Abeja"

3. Kulturno društvo Bošnjaka
Preporod, "Lingvistički i
lingvostilistički zapisi"
prof.

 dr. Remzije Hadžiefendić
Parić.

Predlažem dopunu dnevnog
reda:

4. Zamolbe udruga i usta-
nova nacionalnih manjina
za prolongiranje roka, Sa-
vez Slovaka Našice - izda-
nje edicije autora Josipa
Krajčija: "Zapisi i tragovi
slovačkih doseljenika u li-
povljanski kraj početkom
XX. stoljeća" 

5. Imenovanje članova Komi-
sije za otvaranje prijava
prijedloga programa za
ostvarivanje kulturne auto-
nomije nacionalnih ma-
njina za 2016. godinu pri-
stiglih na Javni poziv
Savjeta za nacionalne ma-
njine

6. Imenovanje članova Povje-
renstva za raspodjelu sred-
stava udrugama i ustano-
vama nacionalnih manjina
za ostvarivanje programa
kulturne autonomije  na-
cionalnih manjina u podru-
čju informiranja, izdava-
štva, kulturnog amaterizma
i manifestacija za 2016. go-
dinu.

Svi članovi Savjeta za nacio-
nalne manjine izjašnjavali su
se elektroničkim putem  i odo-
brili prenamjene sredstava  i
povjerenstva u svim točkama
dnevnog reda.

Zvonko Kostelnik, prof.

66. SJEDNICA SAVJETA ZA NACIONALNE MANJINE 
REPUBLIKE HRVATSKE 

КооРДинация РуСКей националней МенШини  
положела венци на МеМоРиялниМ теМетове у вуКоваРе

Знагоди визначованя 24. рочнїци
од вуковарскей жертви у Оте-
чественей войни, у дньох визна-

чованя Здогадованя на тоти днї под
ґеслом «Вуковар место окремного пиє-
тету», члени Координациї рускей на-
ционалней меншини у Републики Гор-
ватскей, у составе Борис Бучко, пре-
дисидатель Ради рускей националней
меншини ВСЖ и предсидатель Коор-
динациї рускей националней меншини
РГ, Мирослав Лїкар, предсидатель Ради
рускей националней меншини Општини
Томповци, Лела Дїтко, предсидателька
Ради рускей националней меншини Го-
роду Вуковару, Звонко Костелник, член
Совиту за национални меншини РГ и
Вера Павлович, главна и одвичательна
редакторка информованя у Союзу Ру-
синох РГ положели венєц и запалєли
швички на Мемориялним теметове жер-
твох Отечественей войни у Вуковаре у
знак пиєтету шицким страдалим у Оте-
чественей войни. 

Вера Павлович
З лїва на право: Борис Бучко, Вера Павлович, Лела Дїтко, Звонко Костелник и 
Мирослав Лїкар

Того року даскельо ти-
сячи людзох достоїн-
ствено, у мире и ци-

хосци, пришло до Вуковару
и прешло драгу од вуковар-
скей Общей больнїци по Ме-
мориялни теметов, же би ше
поклонєли шицким жервом
Отечественей войни, а ок-
реме жертви Вуковару, хтори
цеком воєних дїйствох 1991.
року зруйновани и знїчто-
жени до нєпрепознатлївосци.
Цала Горватска була з душу
и шерцом зоз Вуковаром, у
числених домох и улїчкох
плєни швички у знак спомину
на страдалих у городу ге-
рою.
Святочне визначованє здо-
гадованя на жертву Вуковара
под назву «Вуковар – место
окремного пиєтету» тирвало
два днї, а централне збуванє,
рецитал у кругу Общей боль-
нїци у Вуковаре, започало 18.
новембра на 10 годзин. За
програму були задлужени во-
дитель и рецитатор, ґлумец
вуковарских кореньох Дарко
Милас, клапа Юрай» горват-
скей воєней морнарици «Свя-
ти и вуковарски шпивач и
кантавтор Бранко Чулич.
На програми присуствовали

шицки представителє най-
висшей державней власи, на
чолє зоз предисидательку
Колинду Ґрабар Китарович,
представителє вивершеней
власци, на чолє зоз премиє-
ром Зораном Милановичом,
представителє локалней
власци, клер, войско, числени
делеґациї зоз иножемних ам-
басадох, делеґациї рижних
здруженьох насталих зоз
Отечественей войни и исто-
рийних воєних формацийох
зоз рижних местох нашей
держави и Босней и Герце-
ґовини, а так и шицки други
гражданє. Достоїнствено, у
єдней колони, на чиїм чолє
крачал ношитель застави
Дзецох погинутих горватских
барнїтельох Вуковару, шицки
рушели ґу пейц и пол кило-
метри оддалєному Мемори-
ялному теметову, дзе була
служена Служба Божа за
шицких погинутих и нєсталих
у Отечественей войни.
Рика людзох – школярох,
студентох, бранїтельох, ин-
валидох, старих и младих
зоз цалей Горватскей, як и
Горватох зоз иножемства,
рушала ше по улїчки Ивана
Ґундулича през Вуковар, по-

неже мост на Вуки у Жупа-
нийскей улїчки нє бизовни
за крачанє тисячох людзох,
алє ше даскельо тисячи люд-
зох зляло до заєднїцкей ко-
лони коло Бетярского крижу,
алє того року таке рушанє
нє мало полотичне значенє
и нє толковане як исованє
двох колонох, цо ше збувало
прешли два роки.
Предсидателька РГ Колинда
Ґрабар Киратович и предси-
датель Влади Зоран Мила-
нович того року нє дали вия-
ви за медиї, а предсидатель
Сабору Йосип Леко, виявел
же жертва Вуковару обще-

горватски символ шлєбоди,
цо значи же вредносц Оте-
чественей войни и вредносц
бранїтельох рошнє цо ше
баржей оддалюєме од того
датуму.
У колони бул и єден зоз за-
повиднїкох охрани городу,
Бранко Боркович – «Млади
ястреб», хтори виявел же му
24 роки по вуковарскей тра-
ґедиї «найгорше сопзнанє
хторе би нас шицких требало
настрашиц же би ше Вуковар
1991. нє могол повториц, нє
пре людзох и шерцо, алє пре
факт же Горватска девасти-
рана и нє ма можлївосц и
потенциял хтори мала 1991.
року». Ґенерал Анте Ґото-

вина виявел же на жертви
Вуковару и його гражданох
вибудована наша держава и
демокрация, а демокрация и
привилеґия и одвичатель-
носц.
Бувша премиєрка Ядранка
Косор, хтора каждого року
приходзи до колони здога-
дованя, виявела же би поли-
тичаре до Вуковару требали
приходзиц у цихосци и по-
нїзносци, буц ту лєм пре Ву-
ковар, а нє пре даєден бидни
политични бод.
Колона на початку Митници
прешла коло 210 метери длу-
гокого банеру на хторим ви-

писани 1145 мена погинутих
вуковарских бранїтельох и
припаднїкох цивилней защи-
ти. На Мемориялним теме-
тове венци положели и швич-
ки запалєли перше предси-
дателька держави, а за ю
предидатель Сабору и пред-
сидатель Влади, а за нїма
други здруженя и орґаниза-
циї, цо премиєр нє дочекал
у кругу теметова, а нє остал
анї на Служби Божей хтору
предводзел задарски надбис-
куп Желимир Пулїч.

спрам информативних 
жридлох порихтала

Вера Павлович

Святочна и ДоСтоїнСтвена тоГоРочна Колона 
зДоГаДованя на жеРтву вуКоваРу

у вуКоваРе Ше тоГо РоКу жеРтвоМ СтРаДалиМ 1991. на Дзень зДоГаДованя, 

18. новеМбРа, поКлонєло Коло тРицец тиСячи ГРажДанох

Медзи страдалима героями Вуковару на банеру и мена 
бранїтельох руского походзеня

Предсидателька РГ у колони здогадованя у Вуковаре

На роботней сxадзки
були присутни предси-
дателє радоx национал-

ниx меншиноx Вуковарско-
сримскей жупаниї, представи-
телє националниx меншиноx
Вуковарско-сримскей жупаниї
и то:

1.   Зияд Пезерович, предсида-
тель Ради бошняцкей на-
ционалней меншини

2.   Розалия Якуметович, пред-
сидателька Ради мадярскей
националней меншини

3.   Влатко Мудроx, заменїк
предсидателя ради словац-
кей националней меншини

4.   Ана Пуцовски, секретарка
Ради словацкей национал-
ней меншини

5.   Светислав Микеревич, пред-
сидатель Ради сербскей на-
ционалней меншини

6.   Винко Лазич, секретар Ради
сербскей националней мен-
шини

7.   Борис Бучко, предсидатель
Ради рускей националней
меншини

8.   Марияна Джуджар, секре-
тарка Ради рускей нацио-
налней меншини

9.   Сельман Ґушани, предста-
витель ромскей националней
меншини

10.Татяна Кочнева, представи-
телька українскей нацио-
налней меншини

11. Дара Майер, представитель-
ка нємецкей националней
меншини

12.Йозеф Барлецай, предста-
витель албанскей национал-
ней меншини

Окрем предсидательоx и пред-
ставительоx националниx мен-
шиноx Вуковарско-сримскей
жупаниї, присутни були и:

Дьордє Чурчич, заменїк жупа-
на

Ядранка Ґолубич, особа овлас-
цена за роботу секретарки Жу-
панийскей скупштини

Сандра Аджаґа, прочалнїца Уп-
равного оддзелєня за финансиї

Понеже на початку привитал
шицкиx присутниx, заменїк жу-
пана Дьордє Чурчич отворел
роботну сxадзку на xторей тема
була порада коло наиxодзациx
обовязкоx и дальшим сотруд-
нїцтве предсидательоx радоx и
представительоx националниx
меншиноx на подручу Вуковар-
ско-сримскей жупаниї.

Предсидателє радоx и предста-
вителє националниx меншиноx
медзисобно ше упознали, кратко
гварели цо обчекую од роботи
котра пред нїма, наглашели знач-
носц на векши активносци, сот-
руднїцтво и роботу на заєднїц-
киx проєктоx же би ше успиш-
нєйше могло орґанизовац кул-
турни манифестациї з цильом
очуваня язика, култури и тра-
дициї каждей националней мен-
шини.

На сxдзки ше бешедовало и о
будуцей роботи, сотруднїцтве
и снованю Координациї радоx
националниx меншиноx Вуко-
варско-сримскей жупаниї. Шиц-
ки присутни дали потримовку
снованю Координациї xтора би
ше основала пре ускладзованє
и унапредзованє заєднїцкиx ин-
тересоx и остварйованя правоx

и одвичательносци радоx на-
ционалниx меншиноx. Як и на-
ведзене у предкладу Спорозу-
меня, предсидателє радоx на-
ционалниx меншиноx требаю
на сxадзкоx своїx радоx принєсц
Одлученя о приступаню Коор-
динациї и о тим обвисциц Сек-
ретарият у жупаниї, а предста-
вителє самостойно принєшу
Одлученє о участвованю у ро-
боти Координациї. После того,
док ше добию повратни очито-
ваня (рок по конєц новембра),
повола ше предсидательоx радоx
и представительоx националниx
меншиноx на конституцийну
сxадзку.

Ядранка Ґолубич, хтора овлас-
цена за окончованє роботоx сек-
ретарки Секретарияту у Жупа-
ниї, у кратких рисох упознала
присутниx зоз часцу Уставного
закону о правоx националниx
меншиноx xтори ше одноша на
ради и представительоx нацио-
налниx меншиноx у єдинкоx
самоуправи. Витворенє Устав-
ного закону о правоx нацио-
налниx меншиноx задача як
державней и локалней самоуп-
рави, так и радоx и представи-
тельоx националниx меншиноx.
У роботниx материялоx деталь-
но наведзени права националниx
меншиноx на участвованє у ло-
калней/подручней самоуправи,
алє и обовязки єдинкоx само-
управи спрам припаднїкоx на-
ционалниx меншиноx и спрам
радоx националниx меншиноx
xтори розлични медзи собу. Зоз
наведзеного ше видзи обовязка
предсидателя ради и предста-
вителя националниx меншиноx
же по конєц того року муша

придац програму роботи и фи-
нансийни план за идуци рок.
Тиж так, треба доставиц и други
акти же би були обявени у служ-
бовиx новиноx (Статут, премен-
ки Статуту, финансийни план
и закончуюци раxунок).

Сандра Аджаґа, прочалнїца Уп-
равного оддзелєня за финансиї,
гуторела о пременкоx котри на-
стали у одношеню на ради и
представительоx националниx
меншиноx. Ради и представи-
телє националниx меншиноx
постали xаснователє буджету
єдинки локалней и подручней
(реґионалней) самоуправи, и
муши ше иx уписац до Реґистру
xасновательоx державного буд-
жету и буджету єдинки локалней
и подручней (реґионалней) са-
моуправи.

На шлїдуюцей сxадзки Коор-
динациї националниx меншиноx
Вуковарско-сримскей жупаниї
xтора отримана у Вуковаре, у
малей сали жупанийскей ради,
за предсидательку Координациї
єдногласно вибрана Розалия
Якуметович, предсидателька
Ради мадярскей националней
меншини, за подпредсидателя
єдногласно вибрани Светислав
Микеревич, предсидатель Ради
сербскей националней менши-
ни, а за секретарку Марияна
Джуджар.

На сxадзки, спред Жупаниї Ву-
коварско-сримскей, були при-
сутни и дожупан Желько Цирба,
дожупан Дьордє Чурчич и Яд-
ранка Ґолубич. 

Марияна Джуджар

OтРиМана Роботна СхаДзКа 
у винКовцох

записнїк з роботней сxадзки предсидательоx радоx и представительоx националниx
меншиноx вуковарско-сримскей жупаниї, отриманей 02. новембра 2015. року з 

початком на 11 годзин, у малей сали жупанийскей ради у винковцоx

УМиклошевцох, 10. но-
вембра, на грекокато-
лїцким теметове свя-

точно отворени памятнїк
жертвом Отечественей вой-
ни хтори погинули од 1991.
по 1993. рок. Зоз почитова-
ньом присутни ше могли здо-
гаднуц Миклошевчаньох по-
хованих у масовней крипти,
а медзи нїми: Михал Голик,
Вероника Голик, Юлин Го-
лик, Микола Шимко, Марта
Страценски, Петро Страцен-
ски.
Святочносц отвераня нащи-
вели и зоз пригодними сло-
вами ґу присутним ше обра-
цели началнїк Општини Том-
повци Томислав Паненич, жу-
пан вуковарско-сримски
Божо Ґалич, висланїк Собору
Дамир Римац, представитель
кабинету предсидательки РГ
Ґоран Ґрошнїч, министер
бранїтельох Предраґ Матич.
Памятнїк одкрили Данил
Страценски, син покойних
Марти и Петра, и министер

бранїтельох Предраґ Матич.
Далєй шлїдзела заєднїцка
молитва, хтору предводзели
месни парох о. Яким Симу-
нович, петровски парох о.
Владимир Седлак, висланїк
воєного ординария у РГ воє-
ни капелан фра. Мато Ви-
нцетич и висланїк Дяковац-
ко-осєцкей надбискупиї, па-
рох и декан вуковарски о.
Павао Коларевич. По молит-
ви венци на памятнїк поло-
жели висланства – предси-
дательки РГ, Горватского со-
бору, Влади РГ, Вуковарско-
сримскей жупаниї, здруже-
ньох з Отeчественей войни
и Општини Томповци. 
У програми отвераня памят-
нїка горватску гимну и при-
годну шпиванку «О жеми
моя» одшпивала Блаженка
Тарґуш, мецосопран Горват-
ского народного театру
Осиєк, док здружени хор
културно-уметнїцких друж-
твох зоз Миклошевцох и
Петровцох одшпивал святоч-

ну шпиванку «Браца Русини».
Програма була преткана зоз
стихами з кнїжки писньох
«Моя рика слизох» авторки
Жельки Митрович Юрич зоз
Берки, а пречитана и при-

годна писня миклошевскей
писательки Агнети Бучко Па-
пгаргаї «Миклошевска голу-
бица».

Леся Мудри

оДКРиванє паМятнїКу, СпоМин-ознаКи
МеСта МаСовней КРипти у МиКлоШевцох

Паноцове предводзели молитву за страдалих и нєсталих 
миклошевских и других бранїтельох 

Делеґация Влади, локалней управи и бранїтельох на одкриваню
памаятнїку

Женска шпивацка ґрупа КУД «Яким Ґовля» зоз Миклошевцох



Горватски завод за за-
няце од 2003. року вод-
зи проєкт финасовани

з боку ЕУ под меном «Явни
роботи», зоз цильом звек-
шаня занятосци на локалним
уровню. На тот способ жи-
телє у местох свойого пре-
бувня можу допринєсц ква-
литету и ушорйованю око-
лїска у жупаниї або општи-
ни.
У Општини Боґдановци, у
рамикох проєкту «Явни ро-
боти», того року були заняти
дзешец особи зоз Петров-
цох. Идейни зачатнїк потре-
бох бул заменїк началнїка
Општини Боґдановци Ярос-
лав Медєши, хтори у поради
зоз началнїком Општини
Юрайом Михайловичом и у

партнерстве зоз КУД «Яким
Гарди» и УГДДР зоз Пет-
ровцох, през проєкт обез-
печел роботу за дзешец осо-
би подзелїни на штири ро-
ботни ґрупи. Медзи робот-
нїками и роботодавцами були
подписани контракти о ро-
боти на одредзени час, хтори
бул од мая мешаца по но-
вембер, а роботнїки були за-
няти на полни роботни час
40 годзини тижньово, спрам
закону РГ.
У Петровцох ше реализовали
шлїдуюци програми: «Най ше
нє забудзе» – чуванє нєма-
териялного скарбу на хторим
робели Даниєла Мазур, Зво-
нимир Надь и Таня Гарди, у
библиотеки робела Сандра
Надь, за помоц старим и ин-

валидним особом була занята
Невенка Маньош, а на ре-
витализованю явних повер-
хносвох робели пейц особи
– Ивона Мудри, Катица Мо-
нар, Славомир Папуґа, Вла-
димир Грецешин и Петро Ле-
пак. Вони ушорйовали ва-
лалску бару «Крака», як и
околїско здруженя УГДДР и
друге потребне.

У Свиняревцох у рамикох
того проєкту були заняти
дзевец особи, од чого шейсц
жени у програми «Зачуваня
материялного скарбу» – на
обнавяню народного облє-
чива и три особи на роботох
ревитализованя явних повер-
хносцох.
У Боґдановцох реализовани

два програми, на хторих були
заняти осем особи и то у
програми «Най ше нє забуд-
зе» – на очуваню нєматери-
ялного скарбу три особи, а
на ревитализованю явних по-
верхносцох пейц особи.
Спрам словох заменїка на-
чалнїка Општини Боґдановци,
можеме буц задовольни зоз
одробенима роботами и ос-
тава нам ше закладац же би
ше реализовало чим вецей
проєкти хтори оможлївя ро-
боту нашим жительом, та
гоч и на кратки час.
И роботнїки барз задовольни
зоз роботу, алє им жаль же
роботна сезона так швидко
прешла. 

Таня Гарди

Дружтвени дом у Петровцох, познатши под меном
Соколана, уж велї роки чекал на реновиранє. По
законченю Отечественей войни и мирней реинтеґ-

рациї дом обновени, а Петровчанє у роботней акциї и зоз
нєдостаточнима средствами оправяли закрице без рушаня
повали.
Закрице и черепи роками премакали, та вода чурела до
сали и далєй, на велїх местох повала уж була надута и
мури ше почали чкодовац. МО Петровци вецей раз подношел
вимогу Општини Боґдановци за саниранє дружтвеного
дому, алє проєкт длуго чекал же би бул одобрени, бо були
и други важнєйши роботи хтори Општина мала финасовац.
Конєчно, початком децембра того року розпочала робота
на адаптациї Соколани у Петровцох. У мено Општини Боґ-
дановци, началнїк Юрай Михайлович зоз сотруднїками по-
дписал контракт зоз петровским подприємством «Хидрия»,
хторе вєдно зоз будовательним подприємством «Еуро –
центрум» зоз Вуковару за приблїжно 69.000 куни мали
окочиц роботи на меняню закрица. Вуковарске будовательне
подприємство вибудовало нову повалу и порихтало будо-
вательну часц закрица – лати и нову древену градзу на
хтору кломфере положели нове плехово закрице. Робота
успишно окончена и жителє и надалєй можу хасновац свой
дружтвени дом спрам чечуцих потребох.
Понеже у валалє нєт другого подобного обєкту, у Соколани
ше звичайно отримую дзецински бали, свадзебни вешеля,
кресцини, обеди по хованю, полудзенки и вечери вязани за
спортски и културни збуваня, як и политични промоциї
странкох под час локалних и державних виберанкох.

Таня Гарди
Фото: Звонко Костелник

ДРужтвени ДоМ у петРовцох ДоСтал нове заКРице

TоГо РоКу у опШтини боґДановци були заняти
ДзеШец оСоби у «явних Роботох»

Дружтвени дом соколана скорей обнови закрица

Дружтвени дом зоз новим закрицом

УМиклошевцох 15. но-
вембра означена 165.
рочнїца приселєня Рус-

нацох до того места, а запо-
чала дополадня зоз Службу
Божу у грекокатолїцкей цер-
кви Рождества Пресвятей
Богородици, а хтору служел
о. Яким Симунович, парох
миклошевски и викар сла-
вонско-сримски. Шветочна
схадзка отримана на 13 год-
зин у Доме култури, дзе
предсидатель Месного од-
бору Дюра Бики пречитал
реферат о розвою валала
од приселєня та по нєшка. У
другей часци представена
дзешата кнїжка Дюри Лїка-
ра, миклошевского учителя
у пензиї, „Миклошевци под
сримским нєбом”.

О кнїжки–фотомоноґрафиї
попри автора бешедовал ре-
цензент о. Яким Симунович,
а пречитана и рецензия др
Оксани Тимко–Дїтко, про-
фесорки на Филозофским
факултету у Заґребе, док
предслово написал др Филип
Шкилян. Авторови ше удало
позберац обсяжни податки
о цалокупним живоце у ва-
лалє през тот длугоки пери-
од: вирски, образовни, кул-
турни и привредни. Тиж так
Лїкар призначел хроноло-

ґийни приказ скоро шицких
фамелийох за котрих пре-
нашол податки през вецей
ґенерациї. Кнїжка друкована
двоязично, по руски и по
горватским, та є на тот спо-
соб прилаплїва каждому чи-
тательови же би у нєй пре-
нашол факти о прешлосци
своїх предкох. Фотомоноґ-
рафия „Миклошевци под
сримским нєбом” ма 440
боки, вецей як 2000 фотоґ-
рафиї особох и обєктох. Ви-
даватель Рада Месного од-
бору Миклошевци. Друко-
ванє материялно помогли:
Вуковарско-сримска жупа-
ния, Горватска матка висе-
лєнцох, Општини Томповци
и Боґдановци, УГДДР ВСЖ,
Рада рускей националней

меншини Општини Томповци,
а одредзене число фотомо-
ноґрафиї скорей друкованя
одкупели: Представитель
рускей националней менши-
ни Заґреб, КУД Руснацох
Осиєк, Рада рускей нацио-
налней меншини городу Ву-
ковар, Союз Русинох Гор-
ватскей, Микола Голик и
Златко Бики. Друкована є у
400 прикладнїкох и заведзе-
на у каталоґу Националней
и универзитетскей библио-
теки у Заґребе.

Програму зоз музичнима точ-
ками надополнєли дует Нада
Батакович – Леся Мудри,
соло шпивачки Паула По-
точки и Ивона Гнатко, як и
хлопска шпивацка ґрупа
КУД-а „Яким Ґарди”, а про-
граму водзел Иван Лїкар.
Шветочну програму провад-
зели визначни госци з обид-
вох бокох Дунаю, медзи кот-
рима жупан Вуковарско-

сримски, Божо Ґалич, котри
бул и покровитель означо-
ваня, народна посланїца у
Скупштини Републики Сер-
биї, Олена Папуґа, член Со-
виту за национални меншини
Републики Горватскей, Звон-
ко Костелник, заменїк на-
чалнїка Општини Томповци,
Здравко Звонарич, предси-
дателька Союзу Русинох РГ,
Дубравка Рашлянин. Спред

означена 165-Рочнїца пРиСелєня РуСнацох
До МиКлоШевцох зохабМе наШлїДнїКоМ

виРу, язиК и КултуРни СКаРб

Представителє локалней управи и културного и явного 
живота на святочносци

ПРЕДСЛОВО

Векшина националних меншинох
у Горватскей у каждим попису
жительства чишлї вше менєй
своїх припаднїкох. Пре тот факт
окреме значне виглєдовац мен-
шински популациї, насампредз
гевти хторим грожи асимилация,
подобнє як при рускей нацио-
налней меншини.   Миклошевци
мали щесце же ше у нїх народ-
зел Дюра Лїкар, автор фото-
моноґрафиї Миклошевци под
сримским нєбом, хтора у тих
хвилькох пред нами. Тот скром-
ни, самопожертвовани основ-

ношколски учитель, хтори цалу свою кариєру препро-
вадзел у родимих Миклошевцох и хтори свойо роботни
роки подаровал руским дзецом, у пензиї предлужел
продуктивно робиц за свою заєднїцу. Лїкарови ше по-
спишело одтаргнуц од забуца числени факти хтори би
иншак були  потрацени за будуци ґенерациї. Вон, мо-
жебуц у остатнїх хвилькох, як припаднїк єднога народу
(и єдного валалу), успишно позберал шицки можлїви
информациї о своїх совалалчаньох, о їх дружтвох, ор-
ґанизацийох и о прешлосци Миклошевцох, а у єдней
винїмково значней кнїжки о прешлосци Руснацох у
Горватскей.   Остатня кнїжка Дюри Лїкара представя
винїмкове доприношенє локалней прешлосци Микло-
шевцох. У нєй Лїкар после представяня скраценей
форми прешлосци Миклошевцох успишно виноши
пред нас прешлосц каждей фамелиї – як рускей так и
сербскей. Постарал ше Лїкар же би спомнул и шицких
гевтих хторих вецей нєт, як и кажде дзецко у фамелиї.
Начишлєл и гевтих хтори уж пошли зоз свойого валалу
и поглєдали щесце у векших штредкох Горватскей, Ев-
ропи лєбо швета.

др сц. Филип Шкилян,
висши наукови сотруднїк у

Институту за миґрациї и народносци

др сц. Филип Шкилян



Два руски острова
Петровци и Микло-
шевци, валали дзе ше

Руснак приселєл пред 200
роками, дзе жиє и розвива
ше, рошнє и пада вєдно з
народами коло себе, зоз хто-
рима є у лєпших лєбо менєй
лєпших одношеньох, алє ис-
нує и отримал ше так повесц
уж два вики. Зачувал Руснак
свойо звичаї, писню, бешеду,
виру, преславйовал Кирбаї,
Крачуни, Вельки ноци, женєл
синох и одавал дзивки. Тоти
два острова, дзе ище вше
Руснак иснує, вше були у єд-
ним ривалстве же хто будзе
лєпши у землєдїлству, стат-
карству, а вшелїяк и у пес-
тованю култури. Добре то и
позитивне, бо чловек кед ма
конкуренцию, намага ше и
роби жадаюци буц цо лєпши
и успишнєйши, а були и ос-
таню и єдни и други медзи
найлєпшима парастами зоз
велькима урожаями, успиха-
ми у карменю статку, а тиж
и у розвою и отримованю

свойого културного єства.
Вшадзи дзе наступали, чи у
жеми чи у иножемстве, до-
ставали аплаузи, награди и
похвали, як скорей, та так и
нєшка. И, ниа, того 2015. року
Миклошевчанє преславяю
165 роки од приселєня Рус-
нацох до Миклошевцох.
Красни ювилей, рочнїци ше
преславюю спрам писаних
податкох, алє верим же при-
сельованє започало и скорей
як цо то службово евиден-
товане. Алє тримайме ше
писаних шлїдох и повинчуйме
им велї роки и велї преслави
рочнїцох, най би були ус-
пишни у роботи и очуваню
своєй рускосци, обичайох,
писнї и бешеди. 
И ище вше нєшка иснує тото
ривалство медзи тима двома
валалами, алє ше нє можем
одняц чувству же то нє гевто
позитивне котре нас водзи
напредок. Єден зме народ,
родзински вязи медзи Пет-
ровчанями и Миклошевчаня-
ми моцни, ту велї петров-

ско-миклошевски як и мик-
лошевско-петровски мал-
женства, и чи лєм пре дачию
гербносц, чи можебуц пре
даяки политични становиска,
орґанизацийни одбор прес-
лави 165-ей рочнїци присе-
лєня Руснацох до Микло-
шевцох нє нашол за одви-
туюце же би месному одбору
Петровци, котре гоч наймен-
ше политичне цело у тери-
ториялним поглядзе, заш лєм
представя каждого жителя
своєй териториялней єдинки,
послац поволанку, нє прето
же би його предсидатель
жадал даяку вельку чесц, алє
прето же Петровци коло
Миклошевцох єдини руски
валал у котрим Руснаци век-
шина жительох. Мам чувство
же то таке як кед бисце же-
нєли сина и на свадзбу нє
волали власного брата, а
брат нє хтошка цудзи алє
найвласнєйши. А як мам ин-
формацию, тиж анї Рада рус-
кей националней меншини
Општини Боґдановци нє до-

стала поволанку. Думаня сом
же то вельо гутори о орґа-
низацийним одбору преслави
165. рочнїци приселєня Рус-
нацох до Миклошевцох, а
мал сом нагоду видзиц по-
воланку на хторей подписани
лєм орґанизацийни одбор,
без мена и печацу, та так
же, нажаль, анї нє знаме хто
бул орґанизатор тей прес-
лави. Ище раз шицким Мик-
лошевчаньом винчуєм тот
красни ювилей и наздавам
ше же преслава тей, вшелїяк
значней, рочнїци нє була лєм
пре даєдних поєдинцох котри
себе на тот способ сцели
придобиц векши статус у по-
литичних лєбо културних
штредкох, алє пре шицких
Руснацох, жительох Микло-
шевцох, єдного зоз двох рус-
ких островох у Републики
Горватскей.  

Томислав Рац,
предсидатель 
МО Петровци

Националного Совиту Рус-
нацох Сербиї присуствовали
заменїк предсидателя Йовґен
Мудри и предсидатель Ви-
вершного одбору Желько

Ковач, та секретарка Друж-
тва за руски язик, литературу
и културу Ирина Папуґа з
Нового Саду.   

После програми у виронауч-
ней сали отворена вистава
старих фотоґрафийох зоз
парастского живота, спорту,
култури, облєчиво, алати и

ручни роботи цо порихтали
члени Здруженя женох.

Ксения Лїкар

Реаґованє на пРеСлаву 165. Рочнїци 
пРиСелєня РуСнацох До МиКлоШевцох

Представянє моноґрафиї «Миклошевци под сримским нєбом» Предсидатель МО Миклошевци Дюра Бики

Уорґанизациї Завичай-
ного дружтва КУД
«РАМА» зоз Плетер-

ници, 05. децембра 2015. року
отримана дзевята по шоре
смотра фолкору «Обичаї ста-
рого завичаю». Манифеста-
ция ше отримала под покро-
вительством Пожешко-сла-
вонскей жупаниї и варошу
Плетерница у спортскей дво-
рани ОШ «Фра Кає Аджича».
На смотри участвовали дзе-
шец фолклорни ансамбли и
то: Хор пензионерох Пле-
терница, Плетернїцки мажу-

реткинї, КУД «Рама» зоз
Плетерници, КУД «Жерави-
ца» зоз Славонского Броду,
КУД «Коло» Вуковар, КУД
«Фра Йозо Крижич» зоз
Рожкого поля БиГ, «Ческа
Беседа» зоз Каптолу, КУД
«Орлява» зоз Плетрници,
КУД «Яким Гарди» Петров-
ци, КУД «Иво Чакалич» зоз
Каптолу и КУД «Україна»
зоз Славонского Броду. Госц
нєсподзваня бул Алойз Пе-
терле, перши словенски пре-
миєр и заступнїк у Европским
парламенту котри на усней

гармоники одграл словенску
полку. Петровчанє ше Пле-
тернїчаньом представели зоз
Рускима пастирскима танца-
ми и одушевели домашнїх и
присутних госцох. Тиж так,
то и перше сотруднїцтво зоз
вуковарским горватским
дружтвом котре тиж там
участвовало. То смотра ста-
рого краю як жили нашо
стари и же би ше младим
ґенерацийом дало до знаня
же людзе зоз свою роботу,
бриґу и културу обстали на
своїх просторох – гуторел

Алойз Томашевич, жупан По-
жешко-славонскей жупаниї,
котри и отворел смотру.
Програму водзели члени
КУД «Коло», Вуковар Жель-
ка Маричич и Лїляна Баґарич,
и на єден окреми жартовлїви
способ представяли кажде
дружтво з рижнима жартами
и текстами зоз бетярцох, цо
барз крашнє прилапене з
боку публики. У рамикох ма-
нифестациї отворена и вис-
тава малюнкох Здруженя
Матка Пеїча.

Звонко Костелник, проф.

атрактивна танєчна фиґура

Танєчна секция КУД «Яким Гарди» на бини у Плетерници

Фотоґрафия танєчнїкох и музичарох на памятку 

петРовчанє пеРШи Раз наСтупели у плетеРници



КУД Руснацох Осиєк,
12. децембра, уж тра-
дицийно наступело на

манифестациї Словацки кра-
чунски обичаї, традициї и ко-
ляди котри орґанизує Матка
словацка з Осиєку. Спо-
медзи 11 виводзачох, од кот-
рих векшина були словацки
дружтва, окрем КУД-а Рус-
нацох Осиєк, госци були и
ГКУД Желєзничар з Осиєку,
та тамбурова школа Бато-
рек.
Под руководзеньом Оґнєна
Здравковича и зоз провад-
зеньом тамбрового оркес-
тру, КУД Руснацох Осиєк
одшпивало три крачунски
шпиванки: Бог ся раждає, В
Вифлеєми новина и Пречис-
тая Дїва. По законченей

службовей часци ушлїдзело
друженє у голу ОШ Антуна
Михановича, дзе ше мани-
фестация отримовала, а

члени тамбурового оркестру
КУД-а Руснацох Осиєк при-
ключели ше тамбурашом зоз
тамбуровей школи Баторек,

та шицки вєдно грали за та-
нєц и забаву.

Агнетка Балатинац
Фото: А.Балатинац

Уорґанизациї КУД-а Рус-
нацох Осиєк, всоботу,
7. новембра 2015. року,

отримане стретнуце КУД-а
Руснацох Осиєк з Руснацами
зоз Шиду.
Пецеро любителє красного
слова зоз Шиду пришли до
нащиви КУД-у Руснацох
Осиєк же би вєдно препро-
вадзели вечар у друженю
през читанє поезиї руских
поетох и шпиванє руских
шпиванкох.

Привитала их предсидатель-
ка КУД-а Руснацох Осиєк,
Агнетка Балатинац, и пожа-
дала им приємни вечар з
Руснацами з Осиєку.
Поезию наших познатих по-
етох читали Владимир Дїтко,
Андєлка Михняк, Еуґения
Данчо, Нада Гаврильчак и
Мирон Дюдяр. Вони часточ-
но читали свою поезию, а
часточно поезию Ангели
Прокоп, Михала Ковача,
Силвестера Саломона, Вла-

димира Бесерминя, Емилиї
Планчак и Любки Фалц.
Хор и тамбурови оркестер
КУД-а Руснацох Осиєк прет-
кали поезию зоз шпиванками
«Ша я така чарна», «Вечар
майови», «Руснакова драга»
и «Дай нам Боже добри час».
Власну поезию з боку КУД-
а Руснацох гуторели Агнетка
Балатинац и Томислав Ми-
шир.

За слани и слатки лакотки
постарали ше Мандица Сивч,
Лела Дїтко, Зденка Зрно и
Геленка Шобан, а тамбурови
оркестер, у составе Мирос-
лав Дїтко, Зденко Данчо и
Томислав Мишир, заграл
ище велї руски шпиванки
котри Шидянє и Осєчанє
шпивали вєдно.

Агнетка Балатинац
Фото: А. Балатинац

вечаР поезиї и МузиКи

З лїва на право: Владимир Дїтко, андєлка Михняк, еуґения
Данчо, Нада Гаврильчак и Мирон Дюдяр

КУД Руснацох Осиєк на манифестациї словацки крачунски обичаї, традициї и коляди

Члени КУД-а Руснацох Осиєк

КУД РУСНАЦОХ ОСИЄК И ТОГО РОКУ 
ГОСЦОВАЛО ПРИ СЛОВАКОХ



Узданию Союзу Русинох
Републики Горватскей,
у Вуковаре 29. новем-

бра 2015. року на 15.00 годзин
отримане литературне стрет-
нуце зоз руску поетесу Аг-
натку Костелник Балатинац.
Стретнуце орґанизовали
Союзу Русинох Републики
Горватскей и КУД “Осиф
Костелник” Вуковар. На са-
мим початку шицких присут-
них поздравела  и привитала
у преушореним просторе
предсидателька Союзу Дуб-
равка Рашлянин.  Надпомла
тиж же єй мило же тераз
єст место дзе ше Руснаци
можу озберовац у свиїм
Союзу и чувствовац ше ту
як дома. Длужни зме потол-
ковац же ше у зґради Союзу,
на кату, з боку улїци напра-
вело од вох хижох єдну и
достало ше красни простор
хтори шицким зацикавеним
будзе отворени за схадзки,
вистави, литертурни стрет-
нуца и подобни стретнуца
за хтори нє треба превельки
простор. После предсида-
тельки Союзу слово вжала
водителька и модератор того
пополадньового стретнуца
Любица Гаргай. Гварела дас-
кельо слова о поетеси Аг-
нетки Костелник Балатинац,
а вец о себе бешедовала и
сама поетеса. Тиж були
представени  и два Агнет-
ково кнїж

ки: збирка поезиї “Камень
два гора” и  сликовнїца за
дзеци “Їжик Мижик” хтори
видал Союз Русинох Репуб-
лики Горватскей, а з фина-
сийну допомогу Совиту за
национални меншини Репуб-
лики Горватскей. Редактор
першей кнїжки покойни Вла-
димир Тимко, а другей Вера
Павлович. Праве о бидвох
кнїжкох бешедовала  Вера
Павлович редакторка наших
руских виданьох при Союзу.
Надпомнуте же Агнетка Кос-
телник Балатинац у своїх
писньох пише о рускей долї,
о родзеному валалу, о воєних
часох, о природи, фмелиї,
приятельох, чловекови и
його иснованю итд. Тиж по-
ведзени и податок же єй
писнї обявени окрем уж
спомнутих кнїжкох и у шве

товей атолоґиї рускей поезиї
под назву “Русинський ре-
несанс”  виданей у Мадяр-
скей 2008. року, а попри рус-
ких поетох зоз Америки, Ка-
нади, Мадярскей, Польскей,
Румуньскей, Сербиї, Словац-
кей, України и Ческей. Ав-
торково писнї читали Лю-
боца Гаргай, Вера Павлович
и сама авторка Агнетка Кос-
телник Балатинац. Цикаве
було же и публика вжала
учасц у поставляню питаньох
поетеси, а найбаржей заци-
кавело шицких присутних єй
бавенє зоз спортом и то па-
добранством. Госцинска зоз
вельку сцерпезлївосцу и лю-
бову то шицко крашнє тол-
ковала. У програми наступел
и мишани хор КУД “Осиф
Костелник” зоз двома шпи-
ван

ками “Зрели, зрели червени
ягоди” и “У градочки шалата”.
Клара Миклош соло одшпи-
вала дзецинску шпивану “Ту
мам очка”. Музични точки
провадзела оркестра спом-
нутого Дружтва. На концу
службовей програми пред-
сидатель КУД «Осиф Кос-
телник» Владо Русин и по-
етеса и предсидателька КУД
Русинох Осиєк Агнетка Ба-
латинац розменєли дарунки
у знак здогадованя на лите-
рарне стретнуце у Вуковаре.
По законченей службовей
програми шицки присутни
поволани на скромни банкет,
а друженє зоз шпиваньом
руских шпиванкох потирвало
до касних пополадньових ча-
сох. 

Любица Гаргай

у вуКоваРе отРиМане литеРатуРне СтРетнуце зоз
РуСКу поетеСу аГнатКу КоСтелниК балатинац

З лїва на право: Вера Павлович, агнетка Балатинац и Любка Гаргай Дубравка Рашлянин

Члени мишаного хору КУД «Осиф Костелник»

Публика на стретнуцу



Всоботу, 12. децембра
того року, сполнєли ше
штерацец днї як зме

ше у тужемскей стварносци
розишли од о. Йоакима Ду-
даша – Семанового, як би
то у його родних Петровцох
поведли. Число штерацец
барз ше часто стрета як у
библийней, так и у нашей
християнскей традициї. Ште-
рацец днї тирваю Крачунски
и Вельконоцни пост. Ште-
рацец днї од швета Пасхи
по швето Вознесения и през
тот ше час шпива и здравка:
„Христос воскрес“. Штера-
цец днї окремни днї молитви,
здогадованя, одходзеня на
теметов и жалованя за умар-
тим. Дакеди ше на штера-
цецти дзень, по Служби Бо-
жей за умартого, отверал,
читал и вивершовал теста-
мент, як цо то, вецей-менєй,
и нєшка обичай.

О паноцови Йоакимови нє
лєгко писац. Окреме нє лєгко
у його родних Петровцох, у
котрих тиж так бул и парох
од 01.10.2005. по 31.07.2009.
рок. Нє лєгко писац, бо гоч
и препровадзел велї роки у
других крайох тедишнєй Кри-
жевскей епархиї, конкретно
у Македониї, а познєйше и
у Нємецкей, та єден кратки
час и у Дяковско-осєцким
надвладичеству, заш лєм вше
остал вязани за свойо Пет-
ровци, вязани з людзми, ок-
реме з родзину у своїм род-
ним Сриме. 

Праве прето уж зоз самим
насловом пробує ше обєди-
нїц шицки индивидуални па-
мятки на паноца Семана до
єдного букету здогаданьох
на чловека и священїка. То
єден букет рижнофарбови
у котрим квети-здогаданя нє
пахню шицки нужно на исти
способ. Заш лєм, таки яки
су, даваю красу и форму
особеносци котра зохабела
за собу, вериме, шлїди. Дзе-
поєдни з нїх моцни и глїбоки,
и нє можу ше лєм так лєгко
забуц.

О. Йоаким Дудаш бул на-
родзени у Петровцох
27.02.1948. року од оца Дюри
и мацери Ирени Папуґовей.
Бул найстарши спомедзи
штирох дзецох. Його младши
брат Томислав тиж так по-
стал священїк. Перши седем
класи основней школи о.
Йоаким закончел у Петров-
цох (1955-1962), а осму класу
и перши рок ґимназиї закон-
чел у Вуковаре (1962-1964).
Уж од дзецинства, пре свой
живи дух, о. Йоаким прица-
говал увагу на себе. Зоз дзе-
цинства го провадзи анеґдота
о запалєним брадлу шена у
Петровцох.

По першей класи ґимназиї
о. Йоаким претаргує свойо
школованє у Вуковаре и од-
ходзи до Заґребу. Там ше
уписує до семинариї и исто-
часно предлужує школованє
у класичней церковней ґим-
назиї, котру, понеже иста за
тедишню систему була нєп-
ризната (школа на чарно),
мушел претаргнуц по трецей
класи пре наполнєти 18 роки
и воєну обавязку. Войско
служел у Бихачу (БиГ) и Риє-
ки, а потим предлужел шко-

лованє у Крижевцох, при Са-
лезиянцох, дзе закончел
штварту класу и одбранєл
матуру. Бул дакус тварди,
дакеди нагли и спрични, алє
зоз тим и барз щири, и барз
упарти. Його твардосц знала
го коштац и у войску. Прето
же у гевти часи примал цер-
ковни новини и у униформи
ишол на Службу Божу до
франєвцох на Трсат, бриґи
мал и вон и франєвци. Уж
ше теди, гоч то було нєсви-
домо, калєл за служенє Богу
и народу там дзе го Церква
будзе требац. Його упартосц
и нєзламаносц Господ ви-
хасновал у своєй винїци, у
чежких мисийних обставинох
у Македониї, дзе пасторално
будзе активни од 1979. по
1998. рок.

По законченей штреднєй
школи, о. Йоаким студирал
филозофию и теолоґию у
Реґенсбурґу (Нємецка) (1969-
1975) и у Риме (1976-1979). У
медзичаше бул пошвецени
27.10.1974. за диякона, а
27.07.1975. за священїка.
Обидва пошвецаня були у
Вуковаре, з покладаньом ру-
кох надвладики кир Гавриїла
Букатка. Першу душпастир-

ску службу окончовал як ка-
пелан у Руским Керестуре,
а под час студийох у Риме о.
Йоаким бул источасно и про-
фесор у Українскей малей
семинариї.

По приходу з Риму, „пожи-
чени“ є на два роки скоп-
скому владикови кир Йоа-
кимови Гербутови, алє у Ма-
кедониї, у парохиї Нова Маа-
ла пребул лєм цо нє полни
20 роки. Потим бул на служ-
би у Нємецкей, у Фулди (1998-
2004), як ментор и духовнїк
македонским богословом, ис-
точасно служаци як катед-
рални споведатель и капелан.
Так вон македонскей Церкви
подаровал свойо 25 найлєп-
ши роки священїческей
служби. 

По службованю у Нємецкей
врацел ше о. Йоаким до род-
ного Сриму. Перше службує
у Дяковацко-осєцким надвла-
дичеству, у Иванкове, як ка-
пелан (2004-2005). А потим,
по велїх рокох, од 2005. року,
службує у Петровцох, при
свойому родному народу.
Свойо богате пасторалне ис-
куство пробовал преточиц и
до родних Петровцох. Ушо-

чловеК у Служби боГа и ближньоГо
зДоГаДованє на о. йоаКиМа ДуДаШа

Паноцец Йоаким Дудаш як парох у Петровцох



рел и компютеризовал попис
за грамоти, попис за швеценє
обисцох, почал раз мешачно
обиходзиц старих и хорих
ношаци им Св. причасц. Пет-
ровским женом предуркал
велї писнї цо ше шпиваю у
церкви. Друковал на папери
молитви, прекладал дзевят-
нїци, мерковал же би нашо
людзе мали нашо церковно-
славянски и руски молитвени
материяли. За перши пиятки
споведал у церкви, намагал
ше духовно пошориц свою
парохию. Консолидовал па-
рохиялну заєднїцу до єденого
литурґийного циклусу цер-
ковних шветох. Дало би ше
ту ище вельо того чишлїц...

Даєдним ше його робота па-
чела, другим менєй. Дзепо-
єдни му подиходзели и лас-
кали му, хаснуюци його мено
и слова за свойо потреби.
То го окреме болєло, бо
свидоми свойого характеру,
а познєйше уж и хороти,
заш лєм на концу, жадал до-
бре шицким. А кед ше жиє
та ше и гриши, гварел з єд-
ней нагоди у своєй бешеди
о. Йоаким. И то наисце так.

Окрем паноцовскей служби,
о. Йоаким тиж вельо и писал.
Публиковал на руским, гор-
ватским, нємецким и маке-
донским язику. Познати и
його приповедки за Христи-
янски календар. У своїх ка-
заньох дакеди бул оштри,
алє патрел буц дошлїдни
своїм словом.

Та, так як кажди чловек у
цалей своєй велькосци ос-
тава и далєй лєм чловек и о.
Йоаким, священїк, духовни
оцец, пастир и публицист
бул тиж чловек. А праве зоз
тим и посцигнул на тей жеми
цалосносц своєй особеносци.
Його животна драга, його
поволанє и способ єства ос-
тали запаметани як автен-
тични шлїд шерца котре глє-
дало Бога идуци по драги
живота. Но, тота драга нє
була вше лєгка. Окрем по-
чежкосцох у своєй пастир-
скей роботи, зявели же и
здравствени. Перше ше зя-
вела цукрова хорота, а вец
почали и други. Млади, крас-
ни, благоглаголїви и мудри

священїк, поставал вше стар-
ши и слабши, гоч роки и нє
мал так вельо.

Од 01. авґуста 2009. пошол
до пензиї. Перше жил у
Осиєку при шестрох Васи-
лиянкох, дзе пре цукрову хо-
роту остал без єдней ноги.
Зоз часом и вид и слух ше
му почали трациц. Познєйше,
свойо остатнї роки препро-
вадзел у Каритасовим доме
у Врбовцу при Крижевцох.

Як под час його активней
служби, так и у пензиї бул
часто нащивени. Водзел ко-
респонденцию зоз людзми
од вшадзи дзе служел. Лю-
бел окреме нащиви своїх

братох у служби и чувство-
вал потребу посовитовац их.
Свою библиотеку постхумно
одлучел зохабиц петровскей
парохиї у котрей є народзе-
ни, кресцени, миропомазани,
запричасцани и дзе як пано-
цец службовал. По його жа-
даню, поховани є на петров-
ским теметове, у крипти сво-
їх родичох. Окрипени зоз
святима тайнами споведзи,
причасци и олїва, умар
31.10.2015. року у Врбовцу при
Крижевцох од вилїву креви
до мозґу, а поховани є 02.
новембра.

На його остатню драгу ви-
провадзели го троме влади-
кове: крижевски владика кир
Никола Кекич, римокатолїц-
ки скопски владика и апос-
толски еґзарх за грекокато-
лїкох у Македониї кир Киро
Стоянов и апостолски еґзарх
за грекокатолїкох у Сербиї
кир Дюра Джуджар. Коло
30 священїкох, коло 20 мо-
нахиньох Василиянкох, слу-
жебнїцох и малих шестрох
и велї вирни пришли на його
хованє. По богослуженю у
церкви, процесия зоз труну
ишла по теметов достоїн-
ствено пешо. Велї госци ше
затримали и на обеду. Най
му будзе вичне паметанє и
молитва за покой души –
вичная памят!

о. Владимир Седлак

Часц хованя паноца у церкви Покрова Пресвятей Богородици у Петровцох

Теметов у Петровцох на хторим поховани паноцец Йоаким Дудаш

вше бул

прави

нагадац

у цихосци

думкох своїх

бешедуюци

сама зоз собу

Любица Гаргай

СУШЕДОВО

У истим су валалє народзени,

у истей школи пирко брушели,

до истей нини на прадки ходзели,

у истим ше месце поодавали и поженєли,

з почитованя єдно другому двоєли,

у истим хотаре вредно на польох робели,

пре войну на даскельо роки розисц ше мушели,

а вец, уж стареньки, до валалу ше врацели.

З радосцу каждей нєдзелї дополадня 

знова до церкви ходзели,

а пополадню 

пред сушеда на лавочки шедзели.

Кажде рано док по хлєб до дутяну ишли

«Дай Боже добре рано» єдно другому жичели,

а предвечаром кед ше двор заметал и статок намирял,

«Дай Боже добри вечар» прейґ плота радосно гуторели.

Старосц у истим валалє дочекали,

дзеци и унучата випровадзали,

зоз смутним ошмихом на поздрав махали,

а вец з крочайом чежким 

кажде до свойого обисца ше врацали.

Єдно коло другого роками жили,

фамелиї вельки зродзели

и нїґа, алє нїґа крижом слово

єдно другому нє гуторели.

агнетка костелник Балатинац

mamina 
mudrost

mudro

strpljivo

i potiho

ulazim u svoje misli

polako čeprkajući

u istraživanju

onoga što nije bilo

a moglo je biti

u miru

sama sa sobom

pričam

i nagađam

kako bi ti mama meni

u ovom trenutku

odgovorila

na upravo

postavljeno

pitanje

nisam sigurna

tvoja mudrost

je mudrija

tvoj bi odgovor

uvijek bio

pravi

još mali ću 

nagađati

u tišini

svojih misli

razgovarajući

sama sa sobom

Ljubica Harhaj

два жени

роки нє значни

стретли ше

славели го

пре чудесни

дїла його

благословени

ношели

чада

познєйше

народзели

повязани

з моцну виру

шведки су

за шицки часи

зоз шерца

на уста

вибил

хвалошпив

по нєшка

шпивани

***

слика

на муре

шведочи

ту позабивани

хлапци

до двох рокох

Любица Гаргай

dvije žene

godine nisu bitne

srele su se

slavile ga

zbog čudesnih

djela njegovih

blagoslovljene

nosile su

čeda

kasnije

porodile

povezane

jakom vjerom

svjedokinje su

za sva vremena

iz srca

na usta

izbio je

hvalospjev

do danas

pjevani

***

slika

na zidu

svjedoči

tu su poubijani

dječaci

do dvije godine

Ljubica Harhaj

ain karimаин карим

Вуковарске здруженє
Вуковарчанє добрей
дзеки 28. новембра

того року орґнизовало ма-
нифестацию под назву “Ву-
коварчанє Вуковарчаньом”
хтора ше отримала у Гор-
ватским доме у Вуковаре.
Програма започала на 19 год-
зин, а уход бул шлєбодни.
Здруженє тоту манифеста-
цию задумало так же би ше
вуковарски дружва, здруже-
ня и поєдинци своїм сограж-
даном представели и розве-
шелєли их, а з нагоди на-
иходзацих крачунских и но-
ворочних шветох. 
У програми участвовали: Гор-
ватске културно-музичне
дружтво ”Дунай”, Танєчна

ґрупа “Венера”, КУД “Осиф
Костелник”, Здруженє Нєм-
цох и Австриянцох”, Вуко-
варске сербске шпивацке
дружтво “Явор”, Желько Ан-
дабака, Денис Машич, Давор
Бабич, Страхиня Падежанин
и Сандра Югас, шицки зоз
Вуковару и КУД “Яким Ґовля”
зоз Миклошевцох.
КУД “Осиф Костелник” зоз
Вуковару представело ше
зоз двома шпиванками “Зре-
ли, зрели червени ягоди” и
“У градочки шалата”, а од-
шпивали их члени мишаного
хору у провадзеню тамбуро-

вого оркестру. Водителька
секциї Мария Закалюк.
Танєчна секция КУД “Яким
Ґовля” зоз Миклошевцох од-
танцовала два танци: ”Гор-
нїцки танєц” и “На тарки”.
Вшелїяк треба надпомнуц же
ше на самим початку як и на
остатку манифестациї шиц-
ким присутним зоз пар сло-
вами обрацела предсида-
телька здруженя Вуковарча-
нє добрей дзеки, Лена Врта-
рич. Бешедовала о здруженю

и його акцийох, а вшелїяк
треба наглашиц же праве
вони у Вуковаре потримали
горватску акцию “Власи лю-
бови”. Обиходзели школи и
зберали донацию власох за
правенє парикох за дзеци
хорих од малиґних хоротох.
Тиж наглашела же перша
особа зоз Вуковару хтора
подаровала свойо власи у
тей акциї бул хлоп.

Любица Гаргай

вуКоваРчанє вуКваРчаньоМ

Танєчнїки КУД «Яким Ґовля» зоз Миклошевцох на бини у Вуковаре

Мишани хор КУД «Осиф Костелник» на бини Горватского дома Вуковар

Дзивоцки танєц — КУД «Яким Ґовля» Миклошевци

кД руснацох Винковци

УОсиєку, 5. децембра, у
орґанизациї КУД-а
Руснацох Осиєк, отри-

мани 11. Дравски габи, стрет-
нуца хорох и шпивацких ґру-
пох Руснацох з Републики
Горватскей.

Участвовали шейсц руски
дружтва з Горватскей, Матка
Словацка з Осиєку и єдно
руске дружтво з иножемства,
з Войводини, КУД «Петро
Кузмяк» з Нового Орахова.

Манифестация започала з ви-
водзеньом шпиванкох Мой
Осиєк и Руснакова драга
котри одшпивал хор КУД-а
Руснацох Осиєк з провадзе-
ньом тамбурового оркестру
истого Дружтва.

Дравски габи нє лєм приказо-
ванє руского вецейгласного
шпиваня, алє и дарункох
КУД-а Руснацох Осиєк Го-

роду Осиєку за його Дзень
котри 2. децембра. Теди ше,
2. децембра 1786. року, три
городски часци зєдинєли до
єдней и настала єдинствена
городска општина, а 28. ав-
ґуста 1806. року преглашени
є за шлєбодни и кральовски
город од кеди ма и свойого
городоначалнїка, котри ше
теди наволовал городски су-
дия.

Присутних привитала Аг-
нетка Балатинац, предсида-
телька Дружтва, котра исто-
чашнє и Представителька
рускей националней мен-
шини Осєцко-бараньскей жу-
паниї. З оглядом на постви-
беранкови стан у Горватскей
и на числени активносци,
того року од визначних гос-
цох на Дравских габох при-
сустовала подпредсидателька
Совиту за национални мен-

шини РГ, Рената Тришлер,
предсидателька Союзу Руси-
нох РГ, Дубравка Рашлянин,
як и висока делеґация Нацио-
налного Совиту Руснацох
Сербиї котру творели по-
дпредсидатель НС, Йовґен
Мудри и предсидатель вивер-
шного одбору НС, Желько
Ковач, та представителє но-
вовибраних радох и представ-
нїкох рускей националней
меншини з Вуковару, Вуко-
варско-сримскей жупаниї и
општини Боґдановци. З боку
церкви присутни бул парох
грекокатолїцкей парохиї у
Осиєку о. Любомир Стурко.
Манифестацию тиж звелї-
чали предсидателє наших
културно-уметнїцких друж-
твох, як и висланство з Пиш-
куревцох, на чолє зоз преде-
сидательом МО Пишкуревци,
Златком Мезейом.

Уводни слова о Дравских га-
бох пречитали водителє кон-
феранси Мануела Дудаш и
Иван Будимчич. 

Манифестация ше предлу-
жела з наступом наших друж-
твох, медзи котрима перши
наступели члени КУД-а
«Осиф Костелник» з Вуко-
вару. Вони одшпивали шпи-
ванки Били орґони и Ей нє ви-
дно тот мой валал.
Провадзел их народни оркес-
тер котри водзи Владо Русин. 

Под руководзеньом Зорана
Циковца, КД Руснацох з Ви-
нковцох одшпивало шпи-
ванки Дому шугай, дому и В
Вифлеєми новина.

Єдно зоз численишх руских
дружтвох у Горватскей то
КУД «Яким Гарди» з Пет-

кУД руснацох Осиєк

кУД «Осиф костелник» Вуковар

заГойСали Ше 11. ДРавСКи Габи у оСиєКу

матка Словацка Осиєк



ровцо,
хторе наступело зоз хлопску
шпивацку ґрупу под руковод-
зеньом Томислава Дудаша, а
хтора одшпивала шпиванки
Ловар и Пада, пада росичка.

КУД Руснацох Осиєк ма до-
бре сотруднїцтво з Матку
Словацку з Осиєку, та так
каждого року поволує Слова-
кох на свою манифестрацию,
а Словаци Руснацох на їх
Крачунски концерт. Того року
Матка Словацка виведла два
композициї: Шло би ми, шло
би ми и Мацек, а солиста Ро-
берт Зґраблич одшпивал Ґдзе
ти идзес сохайу.

КУД Руснацох Осиєк нєдавно
основало мини фолклорну
секцию, а з тей нагоди ю и

ука-
зало ширшому авдиториюму.
Три дзивчата одтанцовали та-
нєц Черешенки у хореоґрафиї
Звонка Костелника, а провад-
зел их тамбурови оркестер и
хор КУД-а Руснацох Осиєк .

Женска шпивацка ґрупа КУД-
а «Яким Ґовля» з Миклошев-
цох, котра змоцнєла свойо
шори з младима шпивачками,
виведла колаж шпиванкох Як
ми будзе, так ми будзе, Мак,
мак, маковина, Дує витрик и
єдну крачунску, а як руково-
дитель подписує ше Борис
Бучко.

После Миклошевчаньох на
шор пришли и госци з Вой-
водини, чий наступ шицки з

нєсцерпеньом обчековали, бо
ше пренєсол глас же «Орахов-
чанє» барз добри шпиваче.
Так и було, патраче ше нє роз-
чаровали. З оглядом на огра-
нїчени час пре вецей дружтва
котри наступаю, КУД «Петро
Кузмяк» наступел зоз женску
шпивацку ґрупу и народним
оркестром котри виведли
шпиванки Зишли зме ше, як
ше гвари, помали, Кельо шпи-
ваночки и Шугайова матка.

После нїх нє було лєгко за-
тримац повагу патрачох, алє
млади з Петровцох, члени
Дружтва «Руснак», дружтва
Руснацох у РГ, указали же су
досц атрактивни патрачом.
Виведли шпиванки Одкаль
слунечко виходези и Ша ми
тадзи преходзели под руко-
водзеньом Наталиї Гнатко.

Пред самим концом манифес-
тациї на бину ище раз вишло
КУД Руснацох Осиєк. Хлопи
у дополнєтим народним об-
лєчиве, а жени зоз стилизова-
нима прикрасками з рускима
мотивами, под руководзеньом
Оґнєна Здравковича и у про-
вадзеню тамбурового оркес-
тру виведли шпиванку Чече
вода, чече и Пада диждж. 

Зоз тим службова часц мани-

фестациї була закончена, а
вец шицки поволани на ве-
черу и друженє.

Кед ше учашнїки и патраче
дакус окрипели, гудаци зоз
шицких дружтвох вжали ин-
струменти до рукох и вєдно
заграли за танєц.

КУД «Петро Кузмяк» з Но-
вого Орахова вєдно з гуда-
цами КУД-а Руснацох Осиєк
були найчисленши у тим нєп-
ланованим «здруженим» ор-
кестру, а танцоше и шпиваче
нє указовали анї кус виста-
тосци, та гоч би ше можебуц
и длужей вешелєло. Понеже
Дравски габи отримани у про-
сторийох ОШ Антуна Миха-
новича, мушело ше закончиц
уж коло 21 годзин.

Стретнуца ше отримали з
финансийну потримовку Со-
виту за национални мен-
шини РГ, Осєцко-бараньскей
жупаниї и Городу Осиєку. 

Манифестацию з продук-
тами потримали: Пивовара
Осиєк, Ямница д.д., Пекар-
ство Кадуля та подприєм-
ство Биєлич Цо. 

Агнетка Балатинац

Фолклорна ґрупа кУД-а руснацох Осиєк кУД «Яким Ґовля» миклошевци

кУД «Петро кузмяк» нове Орахово Войводина
«руснак» Дружтво руснцох у рГ

Под покровительством
городу Бєловару, а у
орґанизациї Ческей

обец Бєловар, 28. новембра
2015. року у спортскей дво-
рани отримана дзевята по
шоре манифестация – «Ве-
чар националних меншинох»
на котрей по треци раз Рус-
нацох представяло КУД
«Яким Гарди» зоз Петровцох.
Окрем же Петровчанє на-
ступели зоз танцом «Оприш-
ки Олекси Довбуша», члени
Дружтва Таня Кренїцки и
Боян Кошутич порихтали
презентацию нашого народ-
ного облєчива и єдла, од
чого визначуєме: капущанїки,
садланїки,череґи и белюши.
Тиж так, виложени були и
Союзово виданя – Нова дум-
ка, Венчик, Руски народни
писнї и други.

Нащивителє тей манифес-
тациї пред початком програ-
ми могли уживац у деґустациї
наших и других традицийних
єдлох и у кратки час стол
на котрим шицко  було ви-
ложене остал празни, цо
знак же ше им нашо нацио-
нални єдла барз попачели, а
кажде зоз нїх питал и ре-
цепти же би дома зробели
сами.
Того року у преполней спор-
тскей сали понад 3 годзини
програми уживали предста-
вителє локалней политичней
елити и сами патраче. Спо-
медзи горватских и локалних
представительох манифес-
тациї, присуствовали и пред-
ставителє амбасадох Ческей,
Словацкей, Словениї и Ма-
дярскей.
Програма розпочала зоз Гим-

ну Републики Горватскей
котру одшпивал хор Ческей
обец зоз Бєловару, а нащи-
вительом ше обрацели и при-
витали: Мирушка Лончар,
предсидателька Ческей обец
зоз Бєловару, Таня Новотни
Ґолубич, заменїца жупана,
Антун Корушец, городона-
чалнїк Бєловару и Алексан-
дар Толнауер, предсидатель
Совиту за национални мен-
шини Републики Горватскей.  
Конєчно почала и програма
зоз наступом Ческей обец
котра виведла венчик ческих
писньох. У дефилеу зоз за-
ставами ше представела каж-
да национална меншина и
зоз єдну пару привитала при-
сутних на своїм мацеринским
язику «Добри вечар, витай-
це». Спред КУД «Яким Гар-
ди» присутних привитали Де-
нис Гарди и Тияна Мазур.
После дефилеу домашнїм и
госцом манифестациї ше
представели:

Бошняцка национална мен-
шина – КУД «СЕВДАХ» За-
ґреб
Ческа национална меншина
– ЧЕСКА ОБЕЦ – Бєловар
Мадярска национална мен-
шина – МАДЯРСКА ЗАЄД-
НЇЦА Городу Бєловар
Нємецка национална менши-
на – ЗАЄДНЇЦА НЄМЦОХ
У ГОРВАТСКЕЙ – ґрупа
«Руде» Заґреб

Ромска национална меншина
– КУД «ДАРДА» Дарда и
ЗДРУЖЕНЄ РОМОХ Городу
Бєловар
Руска национална меншина
– КУД «Яким Гарди» Пет-
ровци
Русийска национална мен-
шина – Здруженє русийскей
бешеди у Меджимурю «КА-
ЛИНКА» Чаковец
Словацка национална мен-
шина – КУД «ИВАН БРНЇК
СЛОВАК» Єлисавац
Словенска национална мен-
шина – КПД «БАЗОВИЦА»
Риєка
Сербска национална менши-
на – КД «ПРОСВЄТА» и
«МОСЛАВИНА» Ґарешница
Українска национална мен-
шина – КПД «УКРАЇНА»
Славонски Брод

Окремни госци  
ГФА «ТУРОПОЛЄ» Велика
Ґорица
Мадярски ансамбл – Buzsáki
boszorkány néptánc egyesület
– танєчна чародїйна ґрупа
босорки зоз буджаку – Ма-
дярска
После програми додзелєни
припознаня и шицки пошли
на вечеру на котрей ше по-
упознавали и розменєли ад-
реси за будуце сотруднїцтво. 

Звонко Костелник, проф.

петРовчанє на 9. вечаРу националних 
МенШинох у бєловаРе

Штанд зоз рускима традицийнима єдлами, за штандом Таня
Кренїцки

КУД «Яким Гарди» зоз Петровцох у виводзеню танцох  
”Опришки Олекси Довбуша” пред бєловарску публику

Предсидатель совиту за национални меншини александар
Толнауер

На поволанку Кул-
турно-просвитно-
го дружтва „Дюра

Киш” зоз Шиду, КУД
„Яким Гарди” зоз Петров-
цох 13. децембра госцовал
зоз фолклорним ансам-
блом и хлопску шпивацку
ґрупу. Шидянскей публики
петровски ше аматере
представели зоз пейцома
танцами у трох блокох, у
руским, буковинским и
блоку Централней Украї-
ни, а док ше танцоше
преблєкали, хор презен-
товал нашо руски писнї.
У преполней сали патраче
мали нагоду видзиц наших

аматерох зоз Горватскей
и наградзиц их зоз вель-
кима аплаузами. Окрем
Петровчаньох, госцовала
и шпивацка ґрупа КПД
„Иван Котляревски” з Би-
кичу. Домашнї ше пред-
ставели зоз наймладшима
танєчнїками, потим насту-
пели младша и старша
шпивацка ґрупа, оркестер
дружтва, вокални солисти,

а найстарша ґрупа танцо-
шох одтанцовала «Руски
народни танци». После
вецей як двогодзиновей
програми, шицки учашнїки
одшпивали „На многая
лїта”, а потим ше предлу-
жело зоз друженьом и
забаву до позно вноци.

Звонко Костелник, проф.

• IZ RADA NAŠIH DRUŠTAVA – ЗОЗ РОБОТИ нAшИх ДРУЖТВОх

Пастирски танци

Венчик руских танцох пред шидянску публику

петРовчанє у ШиДзе на означованю 
95. Рочнїци КпД «ДюРа КиШ» 

Хлопска шпивацка ґрупа 

Танєц зоз шекерками

КУД«Яким Гар-
ди» Петровци
зоз хлопску

шпивацку ґрупу у Ву-
коваре предствяло
руску националну мен-
шину зоз крачунскима
писнями
У орґанизациї Городу
Вуковару, Управного
оддзелєня за културу
и туризем, на чолє зоз
Даворку Крайнович, у
рамикох крачунских
шветох, 11.децембра
орґанизовани «Кон-
церт шпивацких ґрупох
националних меншинох» зоз крачун-
скима писнями. На бини при Роботнїц-
кимдоме представели ше руска, ма-
дярска, українска, нємецка и австрийска
национална меншина. На поволанку
Лели Дїтко, предсидателькиРади рус-
кей националней меншини Городу Ву-

ковару, того року Руснацох представяла
хлопска шпивацка ґрупа КУД-а «Яким
Гарди» зоз Петровцох. Петровчанє ше
представели зоз трома крачунскима
писнями котри публика барз крашнє
прилапела. 

Звонко Костелник, проф.

РуСКи  КРачунСКи пиСнї 
у вуКоваРе

Члени хлопскей шпивацкей секциї КУД «Яким Гарди» зоз Петровцох одшпивали
вибор руских колядох

наява о Роботи
КуД „яКиМ ГаРДи“

КУД „Яким Гарди“ Петровци
нєпреривно роби на очуваню
традициї и култури. Орґани-

зована културно-просвитна дїялносц
у Петровцох иснує уж коло 100 роки.
Медзитим, дружтво под назву КМД
„Яким Гарди“ Петровци дїйствує од
28. децембра 1950. року. З нагоди
того Дружтво будзе преславяц 65
роки од снованя. Штефан Гудак у
своєй кнїжки пише о судьби младого
хлапца котри за собу охабел родни
валал, мацер и свою любов ґу танцу
и писнї. Яким Гарди, як млади 18-
рочни леґинь, попри ище 127 леґиньох,
прешол „партизанску дражку“ –
дражку котру прешли хлапци спо-
собни за борбу. После 4 мешаци од
тей подїї млади леґинь погинул 1944.
року у борби за ошлєбодзенє Па-
крацу. Його парняки познєйше Яки-
мови у чесц, свойо културно-про-
свитне дружтво наволали по його
мену. КУД „Яким Гарди“ 27. децембра
того року орґанизує Крачунски кон-
церт. Шицки секциї Дружтва ше рих-
таю и даю свою учасц. Програма
будзе пошвецена 65-рочнїци иснованя
Дружтва и крачунским шветом.
По конєц 2015. року Дружтво будзе
мац за собу коло 40 наступи. Даске-
льо викенди за шором члени Дружтва
наступаю по рижних местох. Так 21.
новембра отримани бал у Заґребе, а
28. новембра „Вечар националних
меншинох“ у Бєловару. Потим, 5. де-
цембра єдна часц членох Дружтва
наступела на Дравских габох у Осиє-
ку, а єдна часц членох у Пожеґи.
Тидзень по тим, 12. децембра орґа-
низує ше Литературни вечар у Пет-
ровцох, а 13. децембра Дружтво идзе
до Шиду, дзе зоз домашнїма даваю
заєднїцки концерт. Рочна звитна схад-
зка Дружтва будзе 19. децембра. А
за конєц, як уж спомнуте, 27. децем-
бра будзе концерт у чесц означованя
65. рочнїци КУД „Яким Гарди“.

Мануела Дудаш

У189. числу Новей думки на 22. боку подкрадла ше друкарска
гришка, под фотиґрафию Гелени Шобан стої подпис Дюра
Бики. Пребачуєме ше читательом и панї Гелени.

Главна и одвичательна редакторка

Публика на збуваню у Вуковаре

ПРЕБАЧЕНЄ

у заґРебу виСтава КРачунСКих обичайох 

националних МенШинох

ЗАҐРЕБ/ГОРВАТСКА – Седемнац национал-
ни меншини хтори жию у Горватскей свойо
крачунски обичаї представели прейґ роботнї

традицийней кухнї, виробки прикраскох и з кон-
цертом, а у рамикох вистави „Крачун националних
меншинох”, хтора всоботу, 28. новембра отворена
у Етноґрафским музею у Заґребу. Вистава тирва
по 10. януар 2016.  року.
На вистави виложени и предмети и фотоґрафиї
вязани за крачунски обичаї националних меншинох,
медзи нїма и Руснацох, котрих на тей манифестациї
представяли припаднїки нашей меншини зоз За-
ґребу. Хор, у хторим були припаднїки вецей мен-
шинох, з тей нагоди по старославянски одшпивал
и єдну нашу коляду.
Кажда национална меншина сама вибрала з чим
сце буц представена и цо дума же єй окремносц,
та нащивителє можу видзиц числени вариятни
крачунского хлєба, колачох, лєбо файти єдлох
хтори ше пририхтує за Крачун, док централни
округли стол представя заєднїцтво хторе их по-
вязує до фамелиї позбераней за крачунским
столом у Заґребу.
Автор вистави др Филип Шкилян на отвераню
визначел же богатство националних меншинох
обачлїве праве у розличносци обичайох хтори
меншини чуваю, и прейґ хторих ше им поспишело
зачувац свой национални идентитет.

Внєдзелю, 13. децембра
2015. року, члени КД
Руснацох зоз Винков-

цох нащивели Крижевци.
Предсидателька КД Русна-
цох Винковци, Мелания Пап,
була инициятор такей нащи-
ви, у першим шоре же би
членство свойого Дружтва
упозначла зоз вирску преш-
лосцу и терашньосцу Русна-
цох у РГ.
Наш домашнї бул о. Михайло
Симунович, хтори по 1991.
рок бул парох у Петровцох.
Члени Дружтва участвовали
на Служби Божей котра ше
отримує у каплїчки шестрох
Василиянкох у Крижевцох.
Манастир шестрох Васили-
янского шора находзи ше у
Крижевцох од 1915. року, а
збудовани є под час владики
Юлия Дрогобецкого. Нєшка
их у манастире єст дзевец и
стараю ше о катедрали Свя-
тей Тройци и о владическим
дворе.
Катедрала нєшкайши випат-

рунок достала концом 19.
вику, а за таки випатрунок
заслужни архитект Герман
Боле. У церкви ше находзи
найвреднєйши иконостас у
Горватскей, а намальовали
го познати горватски маляре
Тишов, Ковачич, Медович...
У владическим дворе обишли

зме церковни музей и биб-
лиотеку, хтора чишлї понад
10 000 кнїжки од 15. по 20.
вик, салу за схадзки, у хторей
портрети шицких наших вла-
дикох, од 1777. року, кед ос-
нована Крижевска епархия,
та по нєшка.
Снователька нашого влади-

чества була царица Мария
Терезия, а єй нашлїднїки ше
старали затримц го и змоц-
нїц. Коло катедрали наход-
зели ше будинки котри 1945.
року национализовани. Нєш-
кайша держава уклада знач-
ни средства же би их реви-
тализовала и дала им хрис-
тиянски змист, а досц дона-
циї приходза и зоз иножем-
ства.
Потим зме обишли и римо-
католїцку церкву св. Ани хто-
ра ше находзи у главней улїч-
ки нєдалєко од нашей ка-
тедрали. Упечатки би були
ище красши кед би хвиля нє
була похмарена, молговита
и витровита.
На концу зме подзековали
о. Михайлови Симуновичови
на щирим привиту и обшир-
ним указованю Крижевскей
епархиї, дзе велї Руснаци
приходзели здобувац нє лєм
вирске, алє и цивилне зна-
нє.

Микола Пап

винКовчанє нащивели КРижевСКу епаРхию

Памятка на пребуванє у Крижевцох

Фотоґрафия пред олтаром зоз любезнима домашнїма

Тоту стару фотоґра-
фию достли зме, як
и гевту у предходним

чишлє, од Звонка Гайдуко-
вого. По його здогадованю,
слика настала даґдзе 1970.
року на драги од Вуковару
по Андрашевци, дзе тедиш-
нї члени КУД “Осиф Кос-
телник” ишли одґлумиц за-
баву “Наталка Полтавка”. 
О тедишнїх часох и роботи
Дружтва уж писане по на-
ших руских виданьох, а я
тераз лєм здогаднєм о
спомнутей забави и то зоз
пирка Владимира Костел-
ника боявеного у Думкох з
Дунаю 6, виданих 2004.
року: “Найме, концом 1969.
року у жимскей сезони
1969./70. року, з инициятиву
Союзу Русинох-Українцох
Горватскей, його и финан-
сованьом, “Осиф Костел-
ник” поставел на сцену на-
родну оперету “Наталка По-
лтавка” Ивана Котлярев-

ского з нагоди 200-рочнїци
його народзеня и 150-роч-
нїци єй виводзеня, иншак
єдно зоз найпопуларнєйших
дїлох театралней литера-
тури руского и українского
духа... Режисер бул профе-
сор Юрий Шереґий зоз
Братислави, а музичну часц
приготовела др Ольга Дуд-
кова з Праги з тедишнєй
Чехословацкей. Премиєра
була у фебруаре, а реприза
у марцу 1970. року у най-
векшей сали Городского
театру у Вуковаре, полна з
патрачами нє лєм Руснацох
и Українцох, алє и гражда-
нох других етнїчних стред-
кох того вецейнационалного
места... ”
На фотоґрафиї ше находза:
стоя – Любка Костелник,
Кирил Гайнал, Весна Хайни,
Любка Папуґа (Дюрчова),
шедза – Звонко Гайдук и
Владо Дюня.

Любица Гаргай 

Цесто: 
– 6 дл муки
– 2 дл шметанки
– 2 дл масци
– 1 пращок за печенє

– домашнї тварди маджун и 
мелки цукер.

1.
Замишиц цесто зоз шицкиx состойкоx.
Цесто нє муши одстац.

2.
Цесто розогнац зоз розвалку и резац го
воздлуж на штири єднаки пантлїки. Кажду
пантлїку цеста воздлуж през штредок
намасциц зоз твардим маджуном и
поскладац конци, алє най ше нє преклапаю,
лєм най ше добре скапчаю.

3.
Резац на фалатки и таки положиц печиц.

4.
Печени колачи посипац з мелким цукром.

Марияна Джуджар

на ДРаГи До 
анДРаШевцох

Колачи 
з 
МаДжуноМ 

Любка Костелник, Кирол Гайнал, Весна Хайни,
Любка Папуґа(Дюрчова), Звонко Гайдук и
Владо ДюняҐача и Владо Джуджар

• ZA VAŠ DOM - За ВашО ОБИСЦе

Отим як ше при нас Рус-
нацох преслая Крачун и
крачунски швета то

углавним шицким познате и пре-
ноши ше зоз колєна на колєно.
Верим же ше и нєшка на валалє
подобнє преславя як цо го пре-
славяли и нашо стари, док ше у
городох велї звичаї потрацели.
Окрем того, до наших обисцох
пришли даяки други, модернєй-
ши звичаї, а превжати су од на-
ших согражданох. Можебуц дах-
то тому дацо и замери, алє особнє
думам же кед даяки звичай крас-
ни прецо го нє потримац. Тиж
так думам же вельо опаснєйше
дошлєбодзиц себе и своїм уцаг-
нуце до комерциялизациї хтора
барз присутна коло вельких хри-
стиянских шветох. Так ше швета
викривюю и нє маю свою праву
улогу при людзох хтори за себе
гваря же су християнє.
Здогадуюци ше Исусового на-
родзеня у бидним вертепу дзе
го зогривали вол и осел, дзе
спал на слами, а радовали ше
му и нєбо и жем, и ми би требали
у своїм живоце буц скромнєйши
и радоснєйши. Наприклад, ста-
родавни звичай уношеня слами
до преднєй хижи на Вилїю, у
хторей ше часто дзеци бавели,
бул прекрасни, алє дзе нєшка,
наприклад, у городзе найсц сла-
ми? А вец хто би до нєй и дошол,
як унєсц сламу и положиц ю на
тепих, хто ю после Крачуна по-
уцицує? Звичай правеня бобаль-
кох и капущанїкох при нас, на-
здавам ше, ище вше присутни,
док ше страцело правенє руки
и квоки, як и єдзенє орехох за-
мачаних до меду.
Колядованє або ходзенє по шпи-
ваню и винчованє Крачуна тиж

страцело свою дакедишню фор-
му, а поготов у городох дзе род-
зина и кумово нє биваю блїзко,
та вец кед ше тот звичай ище
даґдзе заримал по шпиваню ше
ходзи на автох. И так, кус по
кус, шицки звичаї присподобени
нєшкайшим условийом живо-
та.
Єден зоз звичйох хтори ше уцаг-
нул до наших обисцох то ад-
вентски венчик зоз штирома
швичочками хтори ше вец паля
през штири нєдзелї по Крачун.
Углавним тоти венчики ше купує
у дутянох, алє ше и правя у
креативних роботньох рижних
здруженьох. Як и у шицким дру-
гим, так ше и ту може вельо ви-
думовац, та венчик може буц
скромнєйши або барз богати.
Так з часом венчик и нє муши
будз вецей венчик, а акцент
остал на штриох швичочкох, та
ше их так може положиц на та-
нєр, на обробене древо, ролю
зоз паперових ручнїкох, та аж и
на ролї зоз тоалетного паперу.
Лєм треба дац мриї на дзеку.
Мала сом нагоди вирабяц шицко
од спомнутого, та чисто за идею
зацикавеним опишем кажди з
нїх, алє на найскромнєйши и цо
тунши способ вирабяня.
Можеме вжац штири празни
ролї зоз тоалетного паперу, кажи
закруциц зоз даяким старим
цифрованим платном хторе най
будзе дакус длугше од рольох, з
бокох завязац зоз цверну, най
кажда роля випатра як бомбона.
Вец тоти штири “бомбони” мо-
жеме залїпиц на фалаток картону,
опрез каждей направиц зоз ста-
рого платана машлїчку, горе за-
лїпиц швичочку у плещку (лучи-
цу) хтора найтунша од шицких

швичочкох. По-
добне тому можу
ше похасновац и
ролї зоз паперо-
вих ручнїчкох, а
украшовац ше
може и зоз осу-
шену овоцу, оре-
хами, сламу...
Адвентски венчик
може буц напра-
вени и на танєру
або даякей другей

ровней поверхносци, нпр. на
ценко одрезаней щипанїци. Мо-
жеме похасновац стари плїтки
танєр, на ньго по дзеки поскла-
дац штири швичочки и украшиц
го зоз уж спомнутима природ-
нима материялами. 
Венчик на венчику зоз слами
або стиропору хтори купиме у
дутяну звичайно украшуєме так
же швичочки кладземе на штири
боки швета, а вельо ридше єдну
коло другей. Барз крашнє ви-
патра и венчик направени зоз
чемпресових конарчкох, а о його
паху и швижоци хтори уноши
до обисца нє треба нїч окреме
приповедац.
Тиж так до наших обисох помали
уходзи и звичай кладзеня украс-
них венчикох на уходни дзвери.
То подобни венчик уж описа-
ному зоз швичками, лєм же є
без швичкох и виши як украс
на уходних дзверох.
Можебуц би було цикве над-
помнуц же звичай палєня шти-
рох швичкох на венчику през
штири нєдзелї Адвенту при хри-
стиянох тирва уж 150 роки. Пер-
ша швичка символизує надїю,
друга мир, треца радосц, а штвар-
та любов. Шлїдом того пожадала
сом зоз вами подзелїц єдну при-
поведку о штирох швичкох.

Штири швички помали горели.
Була велька цихосц и могло ше
чуц їх бешеду.
Перша швичка гварела: “Я ше

волам Мир. Нажаль, людзе ме
нїяк нє можу зачувац, думам же
ше загашим.” И такой ше зага-
шела.
Друга швичка гварела: “Я ше
волам Вира. Нажаль, велї людзе
маю поверхову виру и я их нє
интересуєм. Вецей нєт смисла
же бим горела.” Як то вигварела,
задул слаби витрик и загашел
ю.
Треца швичка жалошнє прегва-
рела:
“Я ше волам Любов. Нє мам
вецей моци. Людзе гоч о мнє
нєпрериво бешедую, правда тота
же на мнє забуваю и на тото
кельо сом им барз потребна.
Вони нє любя анї своїх найблїз-
ших.” И без оклєваня ше зага-
шела.
Одразу ту вошло єдно дзецко и
збачело три загашени швички.
“Цо то тераз?” озвало ше дзецко.
“Ви требали швициц до конца!”
Кед то виповедло, горко запла-
кало.
У тим чаше прегварела штварта
швичка: “Нє бой ше, док я горим,
годни зме запалїц шицки зага-
шени швички. Я ше волам На-
дїя.”
Дзецку заблїщали очи од радос-
ци док зоз запалєну швичку вра-
цало шветло погашеним швич-
ком...
Най нїґда нє нєстанє надїї у на-
ших шерцох!

Любица Гаргай

КеД КРачун блїзКо

Венчики од слами

Правенє венчика за на дзвери

Удакедишнї часи гоч ху-
доба була велька и тре-
бало вельо и чежко ро-

биц же би ше прекармело
свою фамелию, заш лєм велї
фамелиї мали по вельо
дзеци. 
Єдней младей пари народ-
зело ше перше дзецко –
дзивче. Нєодлуга друге, та
знова дзивче.
Родичи мали барз вельку
жажду же би и сина мали,
та прето мали и треце, та
знова дзивче. Так сцигли у
своїм живоце и по осме
дзецко. Кед ше тото осме
дзивче народзело, требало
по осми раз поволац куму,
або як ше то теди гварело
кресну мацер, на догварку
же би ше дзецко покрес-
цело.
У тедишнї часи гоч родичи
вельо дзеци мали, од тих ве-
лїх дзецох у фамелиї часто
ше случовало же лєм подас-
кельо од нїх дожили свой
перши родзени дзень.
Пре вельку смертнельносц
малих дзецох, родичи зоз
кресценьом свойого дзецка
барз понагляли, кед би нє
дай Боже дзецко пошвидко
по родзеню умарло, най би
нє умарло нєпокресцене.
Так и у тей фамелиї такой
по родзеню дзецка, хторе
ше часто и дома покончело,
послана би була вистка до
куми, односно кресней ма-
цери, же ше нове дзецко у
фамелиї народзело. Теди
кресна мац знала же тото
треба цо скорей покончиц,
гнєтка то було и такой о
дзень-два. Так було и тераз.
Кресна мац требала би мац
обовязку догвариц ше зоз
паноцом и родичами о тим
чину и одношела би дзецко
кресциц. 
По дзецковим кресценю,
требало дзецку уписац и
кресне мено. Тото робела
кресна мац дакеди у до-
гварки зоз родичами, а дзе-
кеди и самоинициятивно, ша
прецо же є кресна мац.
Так було и у тим случию.
Кед паноцец покончел свойо
коло кресценя, остало лєм
дзецково мено до матрику-
лох уписац и шицко би було
готове. Кед ше паноцец опи-
тал кресней мацери же яке
мено до кнїжки най упише,
вона як зоз пушки одвито-
вала же най будзе Олґа. 
Так гварене, та так и упи-

сане.
По приходу дому дзецко
придане мацери, а куму и
ище там подакого, хто ше
там нашол, чекал смачни, ок-
реме за тоту нагоду уварени
полудзенок. После полуд-
зенку шицки ше порозход-
зели кажде до свойого дому.
Кед ше шицки порозходзели
и родичи сами зоз своїма
дзецми остали, аж теди ше
єдно од родичох здогадли
же кума пошла дому, а вони
ше єй нє питали же яке
мено дзецку дала. 
На тото друге од родичох
додало же най дзецко будзе
живе и здраве, а за мено ше
куми опитаю док ше шлї-
дуюци раз зоз ню стретню.
Кед ше шлїдуюци раз зоз
куму стретли и опитали ше
єй, вона ше зачудовала же
им мено дзецка нє гварела
и у вельким им заносу тераз
так гварела «Ша ви Олґу
маце!».
Родичи ше на тоти єй слова
зачудовано попатрели, та
куми на тото гварели же
вони дома уж маю дзивче цо
ше Олґа вола.
На тото ше кума нє дала
збунїц, та такой одвитовала
на пригварку «Ша цоже вец,
ша мнє ше тото мено попа-
чело, та!»
Родичи на тото сцисли зоз
плєцами, та кед пришли
дому сваю другу Олґу зоз
меном Феброна наволали.
Так мала Олґа як Феброна
росла, а понеже теди дзив-
чата звичайно до школи нє
ходзели, особни карти
ридко и мали, а и кед би их
и мали, ридко би их дакому
и указовали, та так нїхто на-
широко и нє знал же Феб-
рона Олґа.
Прешол єй так цали живот
зоз меном Феброна и аж на
концу, кед єй на теметове
на каменим памятнїку було
мено Олґа попод слику ви-
писане, людзе преходзаци
коло єй гроба и коментаро-
вали же вони ю за живота
лєм под меном Феброна по-
знали, а о єй мену Олґа по
тераз нїґда нє знали.
У єдним валалє жили у фа-
мелиї ґазда, його жена, його
мац и його малючка, лєм цо
народзена дзивочка.
Було то давно, пред Другу
шветову войну. 
Жили вони так у злоги и
щешлїво, шицко док ше мац

того малого дзецочка нагло
нє похорела и, нажаль, по-
швидко и умарла. Оцец ґдо-
вец нєодлуга ше оженєл зоз
другу жену. Зоз тоту другу
пошвидко достал дзивче, а
потим и сина.
Жили вони так, жем обра-
бяли, пчоли мали....
Єдного дня ґаздово шерцо
ше знємирело. Було то теди
кед вошол до заднєй хижи
и на заднїм муре, на било
обилєним, видзел през цали
мур слику двох коньох, за
нїма виврацени полни коч, а
под кочом себе прицисну-
того.
О тим такой повидомел суп-
ругу, медзитим, вона там нїч
нє видзела. Потим и велїм
другим тоту слику на билим
муре указовалм, медзитим,
окрем нього на тим муре
нїхто нїч нє видзел.
На остатку тоту нєзвичайну
слику на муре указал и
швекри, односно мацери
своєй першей жени кед при-
шла видзиц свою малу
унучку.
На його вельке чудованє,
вона єдина од шицких на
муре видзела тото исте цо
и вон.
Знємирел ше теди ище бар-
жей як по теди и подумал
пойсц до єдней жени у ва-
лалє хтора ше занїмала зоз
такима нєстварнима по-
дїями.
Вона була подозрива спрам
тей приповедки, алє го нє
вишмеяла, алє пришла зоз
нїм видзиц тот мур.
На його запрепасценє, и
вона видзела шицко тото
исте цо и вон сам. 
Потим го поцешела же вона
зоз своїма моцами направи
же би го охранєла од того
цо на тей слики потля вона
жиє, бо як гварела, на тей
слики ше указала його кон-
чина.
Робел так тот ґазда по
обисцу, робел жем, мал и
вельо кошнїци пчоли, алє
вше го знємирйовала тота
слика у заднєй хижи на за-
днїм муре.
Робел вон так, добре му
ишло и надумал ше одселїц
зоз тей хижи же би го тота
нєстварна слика на муре нє
преганяла цалого живота.
Порадзел ше зоз фамелию,
танєодлуга потим купел
вельки плац на концу валала
и почал будовац за гевти

часи барз вельку хижу.
Збудовал вон там и вельки
хлїв, потим и шопи, як за коч
и рижни алати цо мал, так и
за пчолово кошнїци цо их
мал надосц.
Робел вон так там. Понеже
там була подводна жем, з
рока на рок до тей подвод-
ней жеми вше вецей и ка-
пусти садзел. Потим би ю
розвожел и предавал тамаль
дзе була висша жем и дзе
капуста подло родзела.
Шицко тото вон робел зоз
кочом и конями. Часто од-
ходзел и досц далєко. 
Роки му так швидко преход-
зели же уж одал и старшу
дзивку и цешел ше же нє-
одлуа и дїдо постанє, а мал
лєм штерацец єден рок.
Єдного дня наполнєл коч
зоз капусту хтора того року
окреме добре наросла, по-
прагал конї и рушел до ва-
лалох дзе капуста вельо по-
длєйше родзела у намири
же ю там попреда швидше
и за лєпшу цену. 
Драга була далєка, а идуци
по каменей калдерми єд-
ному коньови одпадла по-
дкова, та ше подбил и почал
шкинтац.
Кед тото ґазда обачел, та-
кой ше склонєл на босу
драгу хтора ше пресцерала
з лївого боку калдерми. Го-
нєл вон так коч по лївим
боку и роздумовал о тим же
як попреда капусту.
У тот час ше нараз зоз про-
цивного напряму зявел
вельки камион полни зоз
свадзебнима, и понеже нє
видзел коч на босей драги,
зоз вельку швидкосцу ше
очухнул коло коча.
Коч ше преврацел, кочияш
спаднул з коча, главки ка-
пусти почали падац за нїм и
на остатку их коч прициснул.
Камион зоз свадзбу предлу-
жел по своєй драги и док нє
наишли други людзе же би
кочияша виратовали, кочияш
под терху коча умар.
Шицки тоти цо паметали же
як покойни описовал слику
у заднєй хижи на заднїм
муре и кед видзели тото цо
ше зоз покойним случело,
аж теди похопели же ше по-
койному на гевтим муре ука-
зовала його кончина и його
шмерц.

Желько Гаргаї  
Петровци

ДаКеДи було...

• IZ NAŠIH MJESTA - З нашИх меСТОх 

• INTERVJU - ИнТеРВЮ

– У рамикох КУД „Яким Ґов-
ля” як член драмскей секциї
толковал главни улоги у ве-
цей театралних фалатох, а
як фодбалер бул член реп-
резентациї Сриму хтора ба-
вела на преслави 25. рочнїци
виходзеня „Руского слова” у
Руским Керестуре 1970. року 

Кед спомнєме мено Томис-
лава Колєсара старшим жи-
тельом Миклошевцох такой
ше пред очми зявюю слички
зоз фодбалского терена за
хторим вон бул вязани вецей
як 30 роки. Народзел ше у
Бачинцох и ище як школяр
основней школи од шицкого
найволєл у шлєбодним чаше
бегац за фодбалску лабду.
Як роки преходзели, Томис-
лав ше розвивал до вше лєп-
шого бавяча. Перших рокох
бавел у нападним шоре, лєбо
як би ше нєшка поведло, ба-
вел „вязного” бавяча. Концом
пейдзешатих и скоро през
цали час шейдзешатих рокох
бавел за ФК „Бачинци”, а
вец єден час бул и медзи
найлєпшима бавячами  у ФК
„Русин” з Руского Керестура
дзе бул и заняти у интернату.
Потирвало то лєм даскельо
роки, а вец, з оглядом же
уж бул у малженстве зоз
Ксению зоз Миклошевцох,
дзечнє прилапел понукнуце
од валалских власцох же би
робел  як шеф у Месним
уряду и матичар. 
Любителє фодбалу знали же
за даскельо наступни роки
Томислав будзе вельке по-
моцнєнє за домашнї фод-
балски клуб, та так и було.

Вяри 1974. року у Микло-
шевцох одбавене традицийне
фодбалске змаганє. У звиту
зоз того змаганя дописова-
тель „Руского слова” медзи
иншим зазначел:
– Конєчно ше случело тото
цо миклошевски фодбалере
за 25 роки анї подумац нє
могли. У рамикох означованя
40-рочнїци бавеня фодбала
у Миклошевцох, 3. марца од-
бавене приятельске фодбал-
ске змаганє у котрим ше
стретли фодбалере ФК „Ру-
син” як домашнї и ФК „Русин”
зоз Руского Керестура. Пред
коло 150 патрачами змаганє
почало зоз чераньом застав-
кох и дарункох. Хвиля була
прикладна за тоту часц рока,
та ше обчековало красне ба-
виско. У першим полчасу
змаганє було ровноправне,
а у другим домашнї госцом
наполнєли мрежу. Конечни
резултат бул 6:0. На стадиону
пановало одушевиє, бо то
була и перша побида над ре-
номираним процивнїком.
Медзи найлєпшима у екипи
домашнїх бул Томислав Ко-
лєсар...”
Бул то початок Томиславових
добрих бавискох. Гоч уж пре-
шол трицети рок живота,
бавяча за його замену на
месце „остатнього” у Мик-
лошевцох ше у тих хвилькох
нє могло найсц. За першу
екипу Томислав престал ба-
виц концом седемдзешатих
рокох, алє фодбалску лабду
нє зохабел. Вецей роки бул
тренер першей екипи, а ис-
точашнє бавел и за ветера-
нох ФК „Русин”.

Стаємни член КУД-а и 
драмскей секциї

Драмска секция у Микло-
шевцох з роботу започала
1934. року. Бул то початок
єдней континуованей роботи,
а спрам податкох хтори зме
позберали зоз рижних жрид-
лох видзиме же през тот
длугоки часови период на
сцену поставени 65 театрал-

ни фалати. На сцени преде-
филовало вельке число мик-
лошевских драмских амате-
рох, а зоз нїма найвецей ро-
бели службуюци учителє и
други домашнї лєбо вонкашнї
сотруднїки. 
Томислав ше до Миклошев-
цох приселєл концом 1973.
року, почал робиц у Месним
уряду, а вєшенї, кед у Друж-
тве порадзене же ше на сце-
ну будзе поставяц комедию
„На стреду ше реґиструєм”
и кед ше подзелєло улоги,
обачене же нєдостава єдна
особа за толкованє хлопскей
улоги. Вибор „спаднул” на
Томислава. Тих часох ше вон
добре здогадує:
– Бул сом поволани на пер-
шу пробу. Можем повесц же
сом нє мал дзеки, бо сом
думал же ми така робота нє
„лєжи”. Ша у драмскей сек-
циї сом бул член ище кед
сом ходзел до основней шко-
ли. Любел сом патриц красни
забави, алє ми од вчасних
дзецинских часох приоритет
бул фодбал. Цо будзем? Як
то будзе? Таки и подобни
питаня сом себе поставял
док ме члени драмскей сек-
циї „нагваряли”. Пристал сом
и спрам оцени патрачох, а и
особох хтори ше вецей ро-
зумя до театру, задоволєл
сом. Уж другого року було
лєпше” – здогадує ше То-
мислав. 
Року 1976. року Томислава
нє требало нагваряц. У режиї
Витомира Бодянца зоз Рус-

кого Керестура, на сцену по-
ставена комедия „Поконди-
рена тиква”. Томислав достал
главну хлопску улогу. На пре-
миєри було барз крашнє, на
Драмским мемориялу „Петра
Ризнича Дядї” у Руским Ке-
рестуре тиж так. Зоз тим
театралним фалатом ше гос-
цовало и у дзепоєдних наших
валалох. Томислав по 1980.
рок главни улоги толковал
ище у театралних фалатох:
„Любовне писмо”, „Страшно
опасна ситуация”, „Улїчка”,
„Дробни души” и „Мудри Ци-
ґан”.
Од 1981. року старшу ґрупу
заменєли младши аматере,
а Томислав и далєй остал у
Дружтве. У двох мандатох
бул и предсидатель, а окреме
треба визначиц же скоро
дзешец роки бул и член Ор-
ґанизацийного одбору мик-
лошевскей манифестациї
„Миклошевци...”. Так наш со-
бешеднїк, Томислав, остал
присутни у дружтвеним жи-
воце валала по 1991. рок кед
нєодлуга пошол до пензиї.
После того ше вельо пре-
менєло. Пришли млади и
нови моци, розумлїве пришло
до змени ґенерацийох. Ми,
хтори зме були Томиславово
сучашнїки и сотруднїки, чув-
стуєме потребу виражиц
вельку подзековносц за його
роботу на дружтвеним планє,
окреме спортским и култур-
ним.

Дюра Лїкар 

Ветеранє ФК „Русин” 1985. Року – Томислав пияти з лїва (кучи)

вецей Децениї зоз КултуРу и СпоРтоМ

Томислав Колєсар             

Danas nije lako odgajati
dijete, s obzirom na
brojne izazove vremena

u kojem živimo. Biti roditelj
možda je najteži posao kojim
se bavimo. Mnogi roditelji
brinu hoće li svoje dijete usp-
jeti dobro odgojiti i pitaju se
što ako djeca postanu raz-
mažena, neodgojena ili čak
delinkventna. Stoga je današn-
jim roditeljima više nego prije
potrebna podrška i pomoć u
odgoju.

Često se pod odgojem misli
na discipliniranje djece, koje
se većinom svodi na različite
oblike kažnjavanja, jer se čini
da je to najjednostavniji i na-
jučinkovitiji način kojim ćemo
naučiti dijete prikladnom pon-
ašanju. Oko dvije trećine
roditelja u Hrvatskoj kao sred-
stvo odgoja zastupa i koristi
udarac djeteta „po guzi“, iako
je tjelesno kažnjavanje djece
kod nas zakonom zabranjeno.
To opravdavaju argumentima:
„Batina je iz raja izašla“, „I
nas su tukli pa smo dobro is-
pali“ ili „Ja sam roditelj i imam
pravo odgajati svoje dijete
kako želim“.  Ovaj tekst nas-
tojat će razjasniti neke
znanstveno dokazane činjenice
vezane uz odgoj djece te
roditeljima ponuditi mogući
odgovor na pitanje što umjesto
batina.

Zbog čega je 
udaranje djeteta
loše?

Kad roditelji u odgoju koriste
tjelesno kažnjavanje, smatraju
da će time naučiti dijete što

je dobro a što loše, tj. smanjiti
učestalost nepoželjnih pon-
ašanja, a povećati učestalost
poželjnih. Ako pretpostavimo
da nečijim ponašanjem može-
mo upravljati pomoću nagrada
i kazni, tad valja imati na umu
da će kazna biti učinkovita
samo ako se koristi svaki put
kad se pojavi nepoželjno pon-
ašanje i ako se primijeni
odmah nakon tog ponašanja.
No, roditelji ne mogu u
svakom trenutku biti prisutni
kako bi uočili i kaznili
nepoželjno ponašanje djeteta.
Takvo isto ponašanje nekad
bude kažnjeno, a nekad ne,
ovisno o tome je li roditelj u
tom trenutku bio u blizini. Di-
jete to vrlo brzo može shvatiti
te izbjegavati nepoželjna pon-
ašanja u prisutnosti roditelja.
Hoćemo li time biti zado-
voljni? Vjerojatno ne jer nam
je cilj postići suprotno od
toga: dijete koje se ponaša
primjereno i kad roditelj nije
prisutan zato što razumije ra-
zloge zbog kojih se treba pon-
ašati na određeni način, a ne
zbog straha od kazne. Ovdje
možemo povući paralelu s
kažnjavanjem vozača zbog pre-
brze vožnje ili alkoholizi-ra-

nosti. Držite li se prometnih
pravila i kad znate da nema
policije u blizini?

Još je jedan razlog zbog čega
tjelesno kažnjavanje nije do-
bro, a to je što kazna sama
po sebi  ne uči dijete boljem
ponašanju. Njome se ne daju
djetetu smjernice kako se tre-
ba ponašati, nego samo kako
se NE ponašati. Boljem pon-
ašanju, tj. kako nešto učiniti
bolje ili drukčije nego što sad
čini, mogu ga naučiti odrasli
u njegovom životu – roditelji,
učitelji, bake i djedovi, treneri…

Što dijete može naučiti od
tjelesnog kažnjavanja, odnosno
od roditelja koji koristi udarce
iz ljubavi i u najboljoj namjeri?
Može naučiti da je u redu
tući one koje voliš. I u redu
je da te drugi tuku jer to čine
zato što te vole. To je, nažalost,
čest slučaj u partnerskim veza-
ma u kojima postoji nasilje,
čak i u mladenačkim vezama.
Brojne su studije u svijetu i u
Hrvatskoj pokazale da mnogi
mladi smatraju da je u redu
da ih partner/ica udari i da to
znači da ih voli te to ne pre-
poznaju kao nasilje.

Imajmo na umu da dijete u
svakom trenutku čini najbolje
što zna s obzirom na to što je
imalo priliku od nas naučiti.
Je li to što ono od nas uči i
najbolje?

Odgoj udarcima „po guzi“ rec-
imo da ima jednu prednost, a
to je da je rezultat odmah
vidljiv, odnosno nepoželjno
djetetovo ponašanje odmah
se prekida. No, odgoj vrijed-
nosti, onoga što dijete želimo
naučiti, nije vidljiv odmah, on
je dulji. Jer „putovi koji vode
do boljih mjesta nisu i na-
jkraći“. Dulji put pomaže djete-
tu razviti se u samostalnu,
odgovornu i zadovoljnu osobu
koja čini dobre stvari jer ih
razumije i vjeruje u njih. Vri-
jednosti se uče u okruženju u
kojem se svi međusobno razu-
miju i uvažavaju i vole na
način koji nikog ne boli. 

U sljedećem broju: Uspostavl-
janje discipline i postavljanje
granica u odgoju

Helena Timko, mag. psych.

ODgOJ  DJETETA BEZ TJELESNOg KAžNJAVANJA

Goriva iz alGi

Biogorivo iz algi alternativno je tekuće go-
rivo koje nastaje iz ulja proizvedenog od
algi.  Poput fosilnog goriva tako i to gorivo
gorenjem proizvodi CO2, ali za razliku od
fosilnih goriva  oslobađa se CO2 koji je ne-
davno uklonjen iz atmosfere pomoću procesa
fotosinteze u stanicama algi. 
Pozitivne karakteristike alginog goriva su:
mala potrošnja vode za proizvodnju, moguć-
nost korištenja slanih i otpadnih voda za uz-
goj, relativno mala površina za uzgoj u od-
nosu na druge poljoprivredne kulture kao što
su repica, kukuruz ili soja a za istu količinu
ulja, visoka točka paljenja i netoksičnost za
okoliš u slučaju prosipanja. Ako bi se cijela
potreba za gorivom u Americi zamijenila go-
rivom iz algi, iskoristila bi se samo 0,42 %
površine Amerike ili 39 000 km2, što je samo
1/7 površine koju pokriva kukuruz u toj zem-
lji.
Istraživanja provode razne privatne kompa-
nije i potiču se od strane vlada kako bi se re-
ducirali troškovi proizvodnje takvog goriva
i učinili ga ekonomičnim.  Biološka sup-
stanca dobivena uzgojem algi može se raz-
nim postupcima pretvoriti u ulje iz kojeg se
proizvode  biodizel, biobutanol, bioplin, eta-
nol, metan ili avionsko gorivo.

Povijest i razlozi nastanka

Počeci istraživanja algi potiču još od vre-
mena drugog svjetskog rata kada su europski
znanstvenici  Richard Harder i Hans von
Witsch predložili proizvodnju goriva i masti
iz algi.  Za vrijeme II. svjetskog rata to je
bilo prijeko potrebno.  Poslije rata opao je
interes u tom području, ali obnovljen je 1978.
godine za vrijeme Jimmyja Cartera u Ame-
rici. Došlo je do svjetske krize u opskrbi ene-
rgijom, tzv.naftnog embarga, kada su cijene
goriva naglo porasle.  Osnovan je Nacionalni
laboratorij za obnovljive izvore energije i u
području akvakulture potrošeno je $ 25 mi-
lijuna tijekom 18 godina. Istraženo je više
od 3000 vrsta algi kako bi se izdvojile one s
najpovoljnijim karakteristikama. Zaključeno
je kako se ne isplati uzgajati alge za proiz-
vodnju goriva jer bi cijena neekstrahiranog
ulja po barelu bila između $ 59 – 186, dok je
u isto vrijeme 1995. godine cijena barela si-
rove nafte iznosila $ 20. Taj je program  na-
pušten 1996.  Tijekom 1990-ih u Japanu (Ja-
pan’s Research Institute of Innovative
Technology for the Earth (RITE)) radila su
se istraživanja na algama s naglaskom sma-
njenja udjela CO2 u atmosferi. Alge su se
uzgajale pomoću plinova koje su ispuštale
termoelektrane smanjujući na taj način za-

gađenje, a ujedno su se od algi dobivali pli-
novi kao metan, proizvodio se etanol, dodaci
prehrani i sastojci za lijekove. Tijekom 2000.
godine obnovljen je interes za gorivo iz algi
i američka vlada sponozorirala je istraživanja
diljem svijeta. Razne privatne kompanije ušle
su u to područje.  Tvrtke Solazyme i Propel
Fuels prve su ušle na tržište s gorivom iz
algi 2012. godine, a 2013. tvrtka Sapphire
Energy također.

vrste i tehnoloGije uzGoja

alGi

Vrste za proizvodnju goriva najčešće su mi-
kroalge koje su u promjeru manje od 0,4
mm, a koriste se i makroalge, poput morske
trave, koje su veoma rasprostranjene. Mi-
kroalge su jednostavne strukture, brzorastuće
i s visokim udjelom ulja.  Najviše upotreb-
ljavane mikroalge su Botryococcus braunii,
Chlorella, Dnaliella tertioelecta, Cracilaria,
Pleurochrysis carerae i Sargassum. Količina
ulja kreće se od 20 % pa sve do 75 % kod
nekih vrsta.
Alge rastu puno brže od ostalih poljoprivred-
nih kultura i mogu proizvoditi stotine puta
više ulja po jedinici površine.  Proizvodni
ciklus im je 1 – 10  dana i mogu se višestruko
uzgajati u veoma kratkom vremenskom raz-
doblju. Nije im potrebna plodna zemlja,
mogu se uzgajati i u pustinjama ili na slanom
zemljištu, nepogodnim za poljoprivredne
kulture.  Proizvodnja se može provoditi u
otvorenim bazenima ili u fotobioreaktorima
koji su čisti, ali skupi za proizvodnju.  Danas
se uglavnom koriste tri vrste tehnologija za
uzgoj algi, a to su: algakultura, bioreaktori i
3D matrix sustav.

alGakultura je grana akvakulture
koja se bavi uzgojem različitih vrsta algi.
Alge se uzgajaju u umjetnim bazenima koji
se nalaze u vodi i njihov razvoj uvelike ovisi
o uvjetima okoliša u kojem se nalaze. Alge
koje se uzgajaju na taj način uglavnom spa-
daju pod mikroalge kojima se pripisuju fito-
plankton, mikrofite i plankton. Makroalge,
poznatije kao morska trava, također imaju
komercijalnu i industrijsku svrhu. No, zbog
svoje veličine i posebnih klimatskih zahtjeva
pod kojima se mogu razvijati rijetko se uz-
gajaju u akvakulturama. Obično se crpe iz
divljih nalazišta u morima i oceanima. Takav
je način uzgoja algi za proizvodnju biodizela
najpovoljniji, ali zato ima i mnoge nedosta-
tke. Glavni nedostatak prepuštenost je algi
prirodnim uvjetima te nemogućnost uzgoja
većeg broja vrsti budući da jedna vrsta po-
stane dominantna i na taj se način naruši pri-

rodna ravnoteža. Uz manja ulaganja može
se postići produktivnost od 1,5 l biodizela/m2.

tehnoloGija bioreaktora proiz-
vodi visokokvalitetno biogorivo uz pomoć
algi koje koriste sastojke dima iz dimnjaka
energetskih postrojenja. U bioreaktorima bio-
goriva se proizvode za vrijeme rada energet-
skog postrojenja s time da proces reducira
NOx do 86 % i CO2 za 40 % iz emisija dim-
njaka. Osnovna jedinica sustava sastoji se
od serije 2,5 m visokih bioreaktora trokuta-
stog oblika polikarbonatskih cijevi promjera
10 do 20 cm, kroz koje voda i alge kontinui-
rano cirkuliraju. 
Alge reduciraju NOx i danju i noću bez ob-
zira na situaciju sa svjetlom. Čak i mrtve
alge smanjuju sadržaj NOx do 70 %. Uzgo-
jene alge mogu se koristiti za proizvodnju
obnovljivih biogoriva, a uz to elektrane za-
dovoljavaju regulativu koja zahtijeva sma-
njenje emisije CO2. Tijekom ispitivanja ove
tehnologije, bioreaktori su bili izloženi dim-
nim plinovima sa sadržajem CO2 oko 13 %.
Alge koje su odabrane prema protokolu
NASA-e i koje nisu bile GMO (genetički
modificirani organizmi) preradile su dimne
plinove. Plinovi koji su prošli preradu u bio-
reaktoru izlaze na vrhu, a alge se ispuštaju
na dnu svaki dan i mogu se koristiti za proiz-
vodnju biodizela i sl. Takvi sustavi zahtije-
vaju nesmetanu izloženost suncu na većoj
površini. Zbog toga je potrebno osigurati
hektare slobodnog prostora u blizini termoe-
lektrana, što nije svugdje na raspolaganju.
Proizvodnja bioreaktora je 3,5 l biodizela/m2

godišnje.

3D Matrix sustav (eng. emission-to-

biofuels) najsuvremenija je i najefikasnija
tehnologija za proizvodnju biodizela od algi.
Bazira se na tehnologiji bioreaktora, ali u
odnosu na njih ima znatno veću produktiv-
nost. Greenfuel Emisije-biogorivo™ tehno-
logija ustvari je fleksibilna platforma koja
koristi alge i CO2 kako bi se proizvelo bio-
gorivo. Navedena tehnologija ima minimalan

BIOgORIVA 3. gENERACIJE

U boci se nalazi gorivo za pogon aviona 
proizvedeno od algi.

ili nikakav utjecaj na procese koji se odvijaju
u postrojenju na koje je instalirana. Svjetlo
se dovodi preko receptora koji su ugrađeni
na vrhu postrojenja. Navedeni receptori raz-
blažuju svjetlost jer alge nikad ne smiju biti
izložene direktnom sunčevom zračenju. CO2

posebnom se ventilacijom dovodi u prosto-
rije u kojima se uzgajaju alge. U tim su pro-
storijama alge smještene u void, u prozirnim
plastičnim vrećama. Dio kultura ubire se pe-
riodično i šalje na dehidratizaciju. Dehidra-
tizacijom nastaje čvrsta masa (biomasa) koja
ide u daljnju preradu. Iz te biomase može se
dobiti biodizel, etanol i još mnogi drugi ko-
risni proizvodi. Voda koja se izdvoji dehi-
dratizacijom vraća se natrag u sustav kako
bi se postigla što manja potrošnja vode pri
proizvodnji. Kasnije se iz prostorija ventila-
cijom odvodi kisik koji je nastao procesom
fotosinteze.

PriMjena i rasProstranjenost

Proizvodnja biogoriva od algi još uvijek nije
isplativa, ali napretkom u tehnologiji  može
se smanjiti cijena proizvodnje.  Dva  najvaž-
nija cilja za unapređenje tehnologije proiz-
vodnje su  medij za uzgoj algi (otvorene po-
vršine ili fotobioreaktori) i način za
uklanjanje unutarstaničnih komponenti.  
Zbog lakog načina uzgoja  alge su veoma
obećavajuće gorivo nastalo od biomase i
zbog toga privlače visoko profilirane inve-
stitore kao što su Craig Venter i njegova kom-
panija Synthetic Genomics  ili zainteresira-
nost Billa Gatesa i njegovog Exxon Mobil-a.
Znatan problem ove tehnologije iznimno su

visoki operativni troškovi po jedinici povr-
šine, po navodima američkog odjela za ene-
rgiju (DOE – Department of Energy, USA)
proizvodnja  goriva iz algi iznosi $ 8 po ga-
lonu ili oko $ 2,11 po litri. Taj podatak čini
takvu vrstu tehnologije ekonomski upitnom.
Ipak, pitanje je dobrog poslovnog planiranja
i ekonomskih stručnjaka koji će ponuditi naj-
povoljnije rješenje.

Iz tog razloga  ulažu se velika financijska
sredstva u razvoj ove tehnologije kako bi se
što znatnije povećala produktivnost po jedi-
nici površine. Viđen je veliki napredak u raz-
voju ove tehnologije te se očekuje ne samo

da će biti ekonomski isplativa, već da će biti
znatno povoljnija od proizvodnje nafte i nje-
zinih derivata.
Dalje moguće prepreke u proizvodnji ovog
biogoriva su zagađenje ekosustava i količina
vode koja je potrebna za uzgoj u velikim ba-
zenima. Ali unatoč tome, danas postoji barem
pet vodećih projekata u tom području i njima
se bave kompanije kao što su: Algenol Bio-
fuels, Solix Biofuels, Sapphire Energy, So-
lazyme i Seambiotic.

ljiljana kiš

Bazeni s mikroalgama - Solix Biofuels 

Jezero u Raceway-u za uzgoj mikroalgi.

Usporedni prikaz prinosa bioplina iz različitih vrsta sirovina.

Fotobioreaktori od staklenih cijevi za
uzgoj algi.

– Миклошевски продуко-
вателє задовольни лєм зоз
урожайом слунечнїку  

За нами ище єден
економски рок,
хтори нашо парас-

ти нє буду паметац по
рекордних урожайох. Уж
скорей як почала жатва
жита и ярцу, вони сами
предвидзали же ше уро-
жаї буду рушац спод про-
секу, без огляду же у

продукциї хасновали
шицки аґротехнїцки мири
як и скорейших рокох.
Соя вельо чежше поднєс-
ла вельки горучави и нє-
достаток влаги, окреме
у фази квитнуца, опраш-
кованя и налїваня до за-
рнох. Пре вельку сушу и
сама рошлїна нє посцигла
свою стандардну висину,
та прето на цалим стеблу
було вельо менєй мауни
як то звичайне. Замер-

коване же пре сушу за-
ренко сої остало дроб-
нєйше, а на рошлїни у
велькей мири пришло до
сушеня и одпадованя лїс-
цох, та пре тот факт жат-
ва почала вельо скорей.
Остатнїх рокох штреднї
урожай тей олєярки ру-
шал ше коло 3 тони по
гектаре, а того року вон
скоро преполовени. Же
урожай зменшани досц
тому допринєсло и нє-
достаточне дїйствованє
гербицидох, велї повер-
хносци остали заросну-
ти.
Суша на слунечнїку ско-
ро же нє направела нїяки
утрати, за розлику од сої
и кукурици. През цали
час веґетациї добре ше
розвивал и анї у єдней
хвильки рошлїном тоти
високи лєтни горучави
нє начкодзели, та ше
штреднї урожаї рушали

коло 3,5 тони по гектаре,
цо на уровню прешлих
рокох, алє було повер-
хносци дзе урожай бул
и векши. Яки урожаї ку-
курици у тих хвилькох
чежко повесц, алє нєт
сумнїву же и при тей кул-
тури, хтора найзаступен-
ша у наших хотарох,
зродзело вельо менєй як
прешлих рокох. И при
нєй, пре сушу, чутки и
заренка вельо менши.  
Диждж, хтори у микло-
шевским хотаре падал
вецей днї, ламачку заста-
новял, а од дзепоєдних
парастох зме дознали же
урожаї окреме зменшани
на поверхносцох дзе ру-
цене менше количество
штучного гною. Зазначе-
ли зме и факт же парас-
ти вецей як на 80% по-
верхносцох под кукурицу
нє буду ламац, алє лупац
и так предавац „Аґро-То-
варнїку” лєбо даєдним
другим фирмом. Чардаки
и того року останю праз-
ни, бо статкови фонд
зменшани на минимум,
односно швинї ше карми
лєм за свойо потреби,
крави дойки у 10 ґаздов-
ствох, а буячки и яловки
лєм єденим.
З оглядом же друга по-
ловка октобра оптимални
час за шатву жита, мо-
жеме повесц же у хотаре
уж порихтани векши по-
верхносци, а зоз часци
окончена и шатва.

Желько Лїкар,
дипл.инґ.

о Г л я Д н у ц е  н а  п Р е Ш л и  е К о н о М С К и  Р о К   

єШеньСКи Роботи у МиКлоШевСКиМ хотаРе



Нова Думка ЧИСЛО 6/2015

•• PETROVCI KOJI NESTAJU - ПеТРОВЦИ хТОРИ нєСТAВAЮ

Приход жими приноши
вельки пременки у
природи и єй випат-

рунку, желєнїдло котре нас
провадзело од яри док ше
живот будзел, зоз приходом
жими и єй способу облєканя
природи до жимскей шмати
зменюю ше и роботи на ва-
лалє. Парасти свойо поля у
векшини поорали, а єшень-
ски рошлїни познїмани и по-
звожени, та ше так и век-
шина роботох зводзи на
обисце и роботи коло статку.
Векшина валалских обисцох
през рок кармела себе швинї
же би зоз приходом жими,
односно концом новембра и
початком децембра напра-
вели забивачку. То робота
котру треба окончиц бо на
тот способ обисце себе
обезпечує поживу за цали
идуци рок, ту шунки, колбаси,
сланїна, подгарлїна, сухи реб-
ра, шкварки, як и месо, кир-
вавици и подобне, кажде
себе пририхтує кельо му по-
требне за свою фамелию,
та то даґдзе єдна до два
швинї, а даґдзе и вецей. За-
бивачки нєшкайших часох и
гевтих дакеди нє розликую
ше превельо зоз способом
роботи, алє саме одношенє
людзох ґу тей значней ро-
боти у року барз ше преме-
нєло як и одношенє людзох
спрам поживи вообще. 
У чаше пред Другу шветову
войну, як и по войни, при
Руснацох велька ше увага
давала ґу поживи. Шицко цо
ше могло вихасновац – ви-
хасновало ше и нїч ше нє
одруцовало. А хлєб кед би
ше пекол, а скорка у руским
пецу пригорела – давало би
ше ю дзецом, бо, ниа, кед
буду єсц такей скорки зоз
хлєба буду красни и червени.
Так и на забивачкох месо и
шицко гевто цо би ше ви-
продуковало мало свою
вредносц як пожива и нїч
ше нє одруцовало. Крев би
ше пущала и хасновала за
кирвавици, черева як ценки
так и груби ше умивало, а

масци требало през цали
рок, та гоч єй и було вецей,
мерковало ше як и кельо
ше троши, а шкварки тиж
мали свою вредносц, чи як
окремне єдзенє лєбо у поґа-
чох, або и на даяки други
способ. Робота започинала
вчас рано кед ґазда ставал
и розкладал огень под котли.
Кед швиня була заклана,
кладло ше коло нєй сламу
котру ше запалєло же би
шерсц вигорела, но нови
часи принєсли и нови способ.
Вецей ше сламу нє палї, алє
ше швиню шури зоз врацу
воду, а потим кед даґдзе
шерсц и останє, запалї ше
ю зоз бутаном. Черева кед
ше виняло, умивало ше их
за колбаси и гурки, а вшелїяк
и за бендов. Ту вше два
жени мали роботи коло че-
ревох, випущиц и поумивац
их, та вец класц до цибулї,
оцту, гашеного вапна и добре
их прерайбац най би були
чисти же би ше нє чули за
дачим, а доказ же су чисти
було руцанє на мур котри
билєни з вапном, та на нїм
черево, кед є чисте, мушело
остац залїпене. Нєшка ше
векшином купя готови очис-
цени черева лєбо то плас-
тични котри ше вец надзива
з месом. Месо ше млєло на
машинки ручно, а нєшка то

углавним машинки на струю,
аж и рем за дзвиганє напра-
вени на гидраулик або на
мотор. Рано ше пило палєн-
ку, а кед було барз жимно и
варену, док нєшка по мо-
дерним коло палєнки ту и
пелинковци, коняки и подоб-
не, а вшелїяк нєзаобиходна
и кафа. 
Робота нєшка идзе досц
швидко, дакеди ше на ко-
лячки посходзела блїзша
родзина, за фриштик то обо-
вязно була пражена печинка
зоз цеском, а за полудзенок
варени паприґаш котри нєш-
ка щезнул зоз мению за тот
дзень. Обовязно би ше пекло
садланїки котри нєшка за-
менєли пражени бухти. Да-
кеди вечера и друженє були
барз значни бо ше позберали
шицки котри робели. Нєшка
ше чежко позберац на заби-
вачку, та ше вежнє майстор
месар котри наплацує по фа-
лату и патри же би робота
до двох-трох годзин попо-
ладню була готова, нає ше и
одходзи ше дому, а домашнї
патра шицко пошориц та анї
нє видно же була забивачка. 
На вечеру ше дакеди знали
позберац прибранци, а були
то сушедово лєбо пайташе
и пайташки або дахто од
родзини хто нє бул на заби-
вачки, а знал франтовац и

вешелїц ше. Пооблєкали би
ше нєзвичайно, поведзме по-
добне так як нєшка машкари
и за вечеру приходзели з
рожньом и франтовали, а
вец би домашнї на рожень
давали колбасу и кирвавицу,
и як гвари єдна андя, кед
мой дїдо заклал швиню цали
шорик облєкол ше до при-
бранцох. Но, нажаль, нєшка
векшина младих анї нє зна
цо то. Гевти цо робели на
колячки ютре рано же нїби
дацо забули однєсц дому та
приходзели "по бичак" и на
тот способ можебуц помог-
нуц робиц цо ище нєзакон-
чене, а коло того и дакус
пошедзиц, попиц себе даєдну
и побешедовац з домашнїма,
бо и часу у тих жимских
дньох за таке дацо було ве-
льо вецей. Нєшка тото шиц-
ко капе, бо велї нє тримаю
швинї, алє у тарґовинох ку-
пую готове месо, або то уж
старши людзе котри пре
рижни хороти нє шму єсц
швиньске месо, та их себе и
нє кармя. Дакеди забивачки
мали свой цикави смисел и
насущну потребу за пожиц,
а нєшка су лєм єдна зоз ро-
ботох котру треба окончиц
цо швидше и забуц на ню по
идуци рок.

Томислав Рац

забивачКи у петРовцох

Єшеньску часц фодбалского
першенства Петровчанє мали
започац 6. септембра зоз ФК

"Гайдук" зоз Вери, алє, нажаль,
фодбалере зоз Вери вишли зоз
змаганя и зоз лиґи, так же Пет-
ровчанє аж о тидзень бавели дома
зоз ФК "Томповци" и од госцох
страцели 8:3, дзе за Петровчаньох
ґоли дали С. Голик, Б. Надь и Т.
Андрич. Петровчанє були госци ФК
"Ловас" 20. септембра и там одба-
вене нєришено 3:3, а за Петровча-
ньох процивнїцку мрежу затресли:
Б. Надь, Т. Андрич, Ф. Редєп. У
идуцих двох фодбалских змаганьох
петровски ФК однєсол побиду над
ФК "Гайдук" зоз Товарнїку 2:0, а
ґоли дали Б. Надь и Д. Бркич, а
зоз ФК "Борово" резултат бул 4:1
за петровских фодбалерох. Остатнї
4 фодбалски змаганя Петровчанє
бавели нєровномирно, процив ФК
"Вутексу" страцели 5:2, процив ФК

"Опатовац" однєсли побиду 5:1, а
зоз Пачетинску ФК "Слоґа" одба-
вене нєришено. Остатнє змаганє у
єшеньскей часци змаганя у сезони
2015./2016. року одбавене зоз ФК
"Липовача", дзе Петровчанє од до-
машнїх старцели 3:0. 

Та и попри таких нєстаємних ре-
зултатох котри ше розликую од
змаганя по змаганє, Петровчаньом
ше удало буц на штредку першен-
ственей таблїчки трецей жупани-
йскей лиґи и завжац пияте место

зоз 9 бодами. 

У єшеньскей часци змаганя Пет-
ровчанє дали 21 ґол, а прияли 25
ґоли. У змаганьох ше як найлєпши
бавяче и зоз найвецей данима ґо-
лами указали Б. Надь, Т. Андрич,
С. Голик и Ф. Редєп. Зоз таким ре-
зултатом Петровчанє можу мирно
дочекац ярню часц фодбалского
першенства у трецей жупанийскей
лиґи. 

Томислав Рац

• СПОРТ на ЗДОГаДОВанє 

ADRESAR

Predsjednica Saveza rusina RH
Dubravka Rašljnin
Banjlučka 1 
31000 Osijek 
dubrvkar414@gmail.com
savezrusina@gmail.com

Animator kulture i tajnik 
Saveza Rusina RH
Zvonko Kostelnik
Vijeća Europe 93
32000 Vukovar
zvonko.kostelnik@vu.t-com.hr
savezrusina@gmail.com

Predsjednik KUD 
„Osif Kostelnik“ Vukovar
Vlado Rusin
Vijeća Europe 54
32000 Vukovar

Predsjednik KUD 
„Joakim Hardi“ Petrovci
željko Kostelnik
B. Jelačića 50 A
32229 Petrovci 
kud.joakim hardi.petrovci@vu-tcom.hr

Predsjednik KUD 
„Joakim Govlja“ Mikluševci
Slavko  ždinjak
Rusinska 68
Mikluševci, 32228 Čakovci
kudjoakimgovlja1950@net.hr

Predsjednica KUD Rusina Vinkovci 
Melanija Pap
Kanovačka 5
32100 Vinkovci  
papnikol5@gmail.com

Predsjednica KD Rusina Osijek i 
predstavnica Rusina Osječko-baranjske
županije
Ahnetka Balatinac
Vijenac Ivana Meštrovića 76
31000 Osijek ahnetka@gmail.com

Predsjednik KD PGŽ „Rušnjak“
Vladimir Provči
Branka Laginje 39
512111 Matulji 
vladimir.provci@gmail.com

Predsjednik KUD Rusina Cvelferije
Zvonko Hrubenja
Vladimira Nazora 30
32261 Rajevo Selo
hrubenjazvonko@yahoo.com

Predsjednik KUD „Kaljina“ Rijeka
Boris Denisjuk
Derage gervaisa 13
51000 Rijeka
kaljina_rijeka@yahoo.com

Predsjednica KUD „Rusinka i Rusin“ 
Zagreb
Olgica Mudri
Šime Stračevića 9
10 000 Zagreb olgicamudri@yhoo.co. Uk.

Predsjednik Rusinske nacionalne 
manjine VSŽ Vukovar
Boris Bučko 
Vukovarska 37
Mikluševci, 
32228 Čakovci
vrnm@hi.t-com.hr

Predstavnik Rusinske  
nacionalne manjine Grada Zagreba
Irinej Mudri
Vodovodna 15
10000 Zagreb
irinejmudri@yahoo.com

Predsjednik Vijeća Rusinske 
nacionalne manjine 
Općine Bogdanovci – Petrovci
Vladimir Dudaš
Vukovarska 27
32229 Petrovci

Predsjednik Vijeća Rusinske 
nacionalne manjine 
Općine Tompojevci – Mikluševci
Miroslav Ljikar
Vukovarska 36
Mikluševci, 
32228 Čakovci

фоДбал

• IZ RADA NAŠIH DRUŠTAVA – ЗОЗ РОБОТИ нAшИх ДРУЖТВОх

Пияток, 11. децембра
у Сримскей Мит-
ровици у театру

"Добрица Милутинович" от-
римана Шветочна академия
"Мацери Рускинї". Орґани-
затор манифестациї була
Подручна канцелария На-
ционалного совиту Русна-
цох у Сримскей Митрови-
ци. Програму Академиї зоз
святочну писню «Браца Ру-
сини» отворела домашня
мишана шпивацка ґрупа
"Руски зарї" хтора познєйш-
не одшпивала ище даске-

льо познати руски шпиван-
ки. На програми наступели
и рецитаторе зоз виривка-
ми з поеми "Мацери Рус-
кинї". А окреме ше публики
попачели наймладши, дзеци
хтори виучую руски язик
зоз професорку  Монику
Абодї и з тей нагоди по-
рихтали пригодни писньоч-
ки. Як госци, на Академиї
наступели два домашнї
дружтва: КУД "Бранко Ра-
дичевич" и українске КУД
"Коломийка". Зоз Горват-
скей

було поволане Културно-
уметнїцке дружтво "Яким
Ґовля" з Миклошевцох, чия
шпивацка ґрупа одшпивала
даскельо шпиванки, а та-
нєчнїки одтанцовали "Гор-
нїцки танєц" и дзивоцку по-
лку "На тарки". После про-
грами друженє ше предлу-
жело у парохиялней сали
грекокатолїцкей церкви
Вознесеня Господнього.
Парох о. Владислав Варґа
привитал шицких присут-
них, преведол госцох по
церкви и упознал зоз єй
историю.

Леся Мудри

КуД «яКиМ ґовля» зоз МиКлоШевцох 
пРеДСтавел Ше публиКи у СРиМСКей МитРовици

Танєчна секция пред митровицку публику Венчик руских танцох

Писня зоз танєчнима елементами

Женска шпивацка ґрупа одшпивала даскельо писнї




